
Oʻzbekiston  Respublikasi Prezidenti 
Matbuot xizmati suratlari.

Mazkur maqola “Milliy tiklanish” 
demokratik partiyasi saylovoldi tashviqoti uchun 

ajratilgan bepul nashr maydoni doirasida 
eʼlon qilinmoqda.

3-betga qarang.

Mening tanlovim — obod Vatanim!

27-oktabr — Oliy Majlis 
Qonunchilik palatasi 

va mahalliy 
kengashlar deputatlari 

saylovi kuni

MDH DOIRASIDAGI KO‘P QIRRALI MUNOSABATLARNING RIVOJLANISH 
ISTIQBOLLARI VA AMALIY HAMKORLIK YUZASIDAN FIKR ALMASHILDI

O‘zbekiston Respublikasi Prezidenti Shavkat Mirziyoyev 7-8-oktabr kunlari 
amaliy tashrif bilan Moskva shahrida bo‘ldi.

Davomi 2-betda

HUDUDIY SAYLOV KOMISSIYALARINING 
DEMOKRATIK SAYLOVLARNI TASHKIL 

ETISHDAGI O‘RNI

Prezident Shavkat Mirziyoyev 8-oktabr 
kuni Mustaqil Davlatlar Hamdoʻstligi Davlat 
rahbarlari kengashining navbatdagi majlisida 
ishtirok etdi.

Rossiya Federatsiyasi Prezidenti 
Vladimir Putin raisligida oʻtgan sammitda 
Ozarbayjon Respublikasi Prezidenti 
Ilhom Aliyev, Belarus Respublikasi 
Prezidenti Aleksandr Lukashenko, 
Qozogʻiston Respublikasi Prezidenti 
Qosim-Jomart Toqayev, Qirgʻiz Respub
likasi Prezidenti Sadir Japarov, Tojikiston 
Respublikasi Prezidenti Emomali 
Rahmon, Turkmaniston Prezidenti Serdar 
Berdimuhamedov va Armaniston Bosh 
vaziri Nikol Pashinyan, shuningdek, MDH 
bosh kotibi Sergey Lebedev qatnashdi.

Kun tartibiga muvofiq, koʻp qirrali 
munosabatlarning holati va rivojlanish 
istiqbollari yuzasidan fikr almashildi, 
MDH doirasidagi amaliy hamkorlikning 
dolzarb masalalari muhokama qilindi.

Davlatimiz rahbari oʻz nutqida 
Rossiyaning Hamdoʻstlikda raisligi davrida 
koʻp tomonlama hamkorlik barcha yoʻnalish
larda rivojlanganini yuqori baholadi.

MDH mamlakatlarining xavfsizligi va 
barqaror rivojlanishini taʼminlash bilan 
bogʻliq vaziyatga alohida eʼtibor qaratildi.

MDH mamlakatlari maxsus xizmatlari 
va vakolatli idoralarining tizimli 
hamkorligini yoʻlga qoʻyish, bugungi 
tahdidlarga qarshi kurashish usullarini 
takomillashtirish, kiberxavfsizlikni 

taʼminlash sohasida kelishilgan choralar 
hamda dasturiy hujjatlarni qabul qilish 
muhimligi taʼkidlandi.

Hamkorlikning iqtisodiy yoʻnalishida 
birgalikdagi faoliyatni kuchaytirish ustuvor 
vazifa ekani qayd etildi.

Oʻzbekistonning MDH mamlakatlari 
bilan tovar ayirboshlash hajmi yil boshidan 
buyon 16 foizga oshgan. Muvaffaqiyatli 
sanoat kooperatsiyasiga koʻplab misollar 
mavjud.

MDH tarmoq kengashlari va qoʻmitalari 
faoliyatini faollashtirish zarurligi koʻrsatib 
oʻtildi.

Kelgusi yil bahorida Toshkent shahrida 
“Innoprom” xalqaro sanoat koʻrgazmasi 
doirasida MDH Iqtisodiy kengashi yigʻilishi 

Davomi 5-betda

YANGI O‘ZBEKISTONNING 
MA’NAVIY QIYOFASI
yoxud yorug‘ kelajak poydevori 

qanday qo‘yilmoqda?
O‘zbekiston Respublikasi madaniyat vaziri Ozodbek NAZARBEKOVning 
“Yangi O‘zbekiston” va “Правда Востока” gazetalari bosh muharririga 

bergan intervyusi
Mamlakatlar taraqqiyotida maʼnaviyat, madaniyat birlamchi masalalardan biri hisoblanadi. 
Ayniqsa, hozirgidek global dunyoda oʻzlikni saqlab qolish, yagona xalq boʻlib olgʻa intilishda sanʼat 
va madaniyatning ahamiyati katta. Yurtimizda ezgulik, insonparvarlik tamoyiliga asoslangan 
“Milliy tiklanishdan — milliy yuksalish sari” gʻoyasi keng targʻib etilmoqda. Bu jamiyatimizda 
sogʻlom dunyoqarashni rivojlantirib, bunyodkorlik tashabbusini umummilliy harakatga 
aylantirishga xizmat qilyapti. Xalqimiz qalbida bugungi islohotlarga ishonch, tinch va osoyishta 
kunlarga shukronalik, ertangi yorugʻ kelajakka umidni tobora kuchaytirmoqda. Mazkur islohotlar 
jarayonida  madaniyat va sanʼatga, uning taraqqiy topishiga alohida eʼtibor qaratilmoqda. 

“Yangi Oʻzbekiston” va “Правда Востока” 
gazetalari tahririyati mamlakatimizdagi vazirlik 
va idoralar rahbarlari bilan intervyular tashkil 
etib, sohadagi oʻzgarishlar, kelajakdagi rejalar, 
islohotlar mohiyatini ochib berishga harakat qilib 
kelmoqda. Ushbu anʼanani davom ettirgan holda 
bu galgi suhbatdoshimiz madaniyat vaziri Ozodbek 
NAZARBEKOV boʻldi.

— Suhbatimizni yangi Oʻzbekiston gʻoyasini 
shakllantirish, rivojlantirishda Madaniyat 
vazirligi faoliyati, uning oʻrni, ahamiyati haqida 
boshlasak. 

— Yangi Oʻzbekiston bugun nafaqat madaniyat, 
balki barcha sohada dunyoga ochildi. Yangi Oʻzbekiston 
gʻoyasi, undagi islohotlarni dunyoga tanitishda sport 
va madaniyat eng koʻp natija beradigan soha ekanini 
barchamiz yaxshi bilamiz.

va Innovatsion rivojlanish forumini oʻtkazish 
taklif etildi.

Yaqinda boʻlib oʻtgan MDH mamlakatlari 
yetakchi tahliliy markazlarining Toshkent 
konferensiyasi natijalarini hisobga olgan holda, 
uzoq muddatli sheriklikning yangi ustuvor 
yoʻnalishlarini qoʻllab-quvvatlash muhimligi 
taʼkidlandi.

Xususan, internet texnologiyalari 
va “katta maʼlumotlar” industriyasini 
rivojlantirish, raqamli yechimlarni jadal 
joriy etish, kreativ iqtisodiyot, yashil 
energetika va yadro texnologiyalari, 
iqlim muammolari va boshqalar shular 
jumlasidan.

Shu munosabat bilan MDH mamlakatlari 
ekspertlari va tahlilchilarining uchra

shuvlarini muntazam oʻtkazish hamda 
navbatdagi konferensiyani Samarqand 
shahrida sunʼiy intellektni rivojlantirish 
masalalariga bagʻishlab oʻtkazish taklif 
etildi.

Gumanitar almashinuvlarni kengaytirish 
maqsadida Hamdoʻstlik davlatlari madaniyati 
kunlarini oʻtkazish taklif qilindi. Shu bilan 
birga, sogʻliqni saqlash, taʼlim, sanʼat, 
kino, turizm va sport sohalarida qoʻshma 
tadbirlar dasturini har yili tayyorlash zarurligi 
taʼkidlandi.

Samarqand va Toshkentni tegishlicha 
Hamdoʻstlikning madaniy poytaxti va yoshlar 
poytaxti deb eʼlon qilinishi doirasidagi 
loyihalar amalga oshirilayotgani mamnuniyat 
bilan qayd etildi.

Bundan tashqari, Oʻzbekistonda shaxmat 
va futbol boʻyicha yoshlar jamoalari oʻrtasida 
MDH ochiq kubogi musobaqalari oʻtkaziladi.

Yakunda Oʻzbekiston Prezidenti Tojikiston 
Respublikasi Prezidenti Emomali Rahmonni 
2025-yilda tashkilotga raislikni qabul qilgani 
bilan tabrikladi.

Sammit yakunida MDH doirasidagi ham-
korlikning ustuvor yoʻnalishlari boʻyicha bir 
qator bitim va qarorlar qabul qilindi.

Shu bilan Oʻzbekiston Respublikasi 
Prezidenti Shavkat Mirziyoyevning Rossiya 
Federatsiyasiga amaliy tashrifi yakunlandi.

OʻzA

Demokratiyaning eng muhim belgilaridan biri adolatli 
saylovdir. Saylov jarayonlari fuqarolarning siyosiy 

huquqlarini amalga oshirish bilan birga aholining huquqiy 
madaniyatini ham namoyon etadi. Fuqarolar siyosiy 

huquqlaridan foydalanib, davlatning ertangi taqdiri masalasini 
hal etadi. Aholining ushbu huquqlarini kafolatlash davlatning 

eng muhim majburiyatlaridan biri hisoblanadi. Davlat bevosita 
normativ-huquqiy hujjatlarda ushbu majburiyatlar bajarilishini 

belgilashi esa muhimdir.

2 Nigoh YANGI O‘ZBEKISTON
Muddatidan oldin ovoz berish kunlari saylov uchastkalarida ovoz 
berish vaqti ish kunlari soat 9:00 dan 18:00 ga qadar, dam olish 

kunlari esa soat 11:00 dan 17:00 ga qadar davom etishi belgilandi.

HUDUDIY SAYLOV KOMISSIYALARINING 
DEMOKRATIK SAYLOVLARNI TASHKIL ETISHDAGI O‘RNI

Kun mavzusi

Haftalik

Boshlanishi 1-betda

Okrug saylov komissiyasining saylov uchastkalari 
va uchastka komissiyalarini tuzish, tegishli 
hududda deputatlikka nomzodlarning ishonchli 
vakillarini roʻyxatga olish hududiy saylov 
komissiyalari vakolatiga oʻtkazildi.

Xotin-qizlarning oila va jamiyatda 
faolligini oshirish, huquq va manfaatini 
himoyalash, bandligini taʼminlash va 
tadbirkorlik faoliyatiga keng jalb etish 
yurtimizdagi islohotlarning muhim 
yoʻnalishiga aylangan. Prezidentimizning 
“Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat dasturi 
toʻgʻrisida”gi farmonida ham bu borada 
keng qamrovli chora-tadbirlar belgilangan va 
izchillik bilan amalga oshirilmoqda. 

Natijada Oʻzbekiston tarixida ilk marotaba 
milliy parlamentda xotin-qizlar soni BMT 
tomonidan belgilangan tavsiyalarga mos 
darajaga yetdi. Saylov qonunchiligimizda 

Majlisda Markaziy saylov komis
siyasining saylov kuni oʻz yashash joyida 
boʻlmaydigan saylovchilar uchun 2024-
yil 16-23-oktyabr kunlari muddatidan 
oldin ovoz berish jarayonini tashkil etish 
toʻgʻrisidagi qarori qabul qilindi.

Muddatidan oldin ovoz berish kunlari 
saylov uchastkalarida ovoz berish vaqti ish 
kunlari soat 9:00 dan 18:00 ga qadar, dam 
olish kunlari esa soat 11:00 dan 17:00 ga 
qadar davom etishi belgilandi.

Bundan tashqari, Oʻzbekiston Res
publikasining chet davlatlardagi diplomatik 
va boshqa vakolatxonalari huzuridagi saylov 
uchastkalarida muddatidan oldin ovoz 
berish ushbu saylov uchastkalari joylashgan 
davlatdagi mahalliy vaqt bilan soat 9:00 dan 
18:00 ga qadar amalga oshirilishi belgilab 
berildi.

Saylov kodeksi va “Nogironligi boʻlgan 
shaxslarning huquqlari toʻgʻrisida”gi 
qonunda nogironligi boʻlgan fuqarolar 
oʻzining barcha konstitutsiyaviy huquqlari, 
jumladan, saylov huquqini boshqa fuqarolar 
bilan teng va erkin amalga oshirishi uchun 
zarur shart-sharoitlar yaratishga oid 
qoidalar mustahkamlab qoʻyilgan.

Joriy yil 27-oktabr kuni oʻtkaziladigan 
saylovda Oliy Majlis Qonunchilik 
palatasiga 11 nafar va mahalliy 
kengashlarga 605 nafar nogironligi boʻlgan 

Mamlakatimizda erkin va adolatli 
saylov va referendumlarning qonunchilik 
asoslarini mustahkamlash, takomillashtirish 
va rivojlantirish borasida qator ishlar amalga 
oshirilmoqda. 

Xususan, 2023-yil 18-dekabrda qabul 
qilingan “Oʻzbekiston Respublikasining 
ayrim qonun hujjatlariga saylov va 
referendum oʻtkazish tartibini yanada 
takomillashtirishga qaratilgan oʻzgartirish 
va qoʻshimchalar kiritish toʻgʻrisida”gi 
konstitutsiyaviy qonun bilan saylov 
komissiyalari tizimi takomillashtirilib, 
Markaziy saylov komissiyasi bevosita 
boshchilik qiladigan markazlashgan saylov 
organlari tizimi shakllantirilishi belgilandi. 
Unga koʻra, Markaziy saylov komissiyasi 
— hududiy saylov komissiyasi — tuman va 
shahar saylov komissiyasi — okrug saylov 
komissiyasi — uchastka saylov komissiyasi 
tizimi yaratildi. 

Ilgari saylov komissiyalari tizimida 
mavjud boʻlgan xalq deputatlari viloyatlar 
va Toshkent shahri kengashlari saylovini 
oʻtkazish boʻyicha viloyatlar va Toshkent 
shahri saylov komissiyalari, Prezident 
saylovini oʻtkazish boʻyicha okrug saylov 
komissiyalari, referendum oʻtkazish 
boʻyicha okrug komissiyalari hamda 
Oliy Majlis Qonunchilik palatasiga 
saylov oʻtkazish boʻyicha okrug saylov 
komissiyalarini tuzish amaliyoti bekor 
qilinib, viloyatlar va Toshkent shahrida 
yuqorida sanab oʻtilgan barcha saylovlar va 
referendumni tashkil etish va oʻtkazishga 
masʼul hududiy saylov komissiyalarini 
tuzish tartibi belgilandi.

Hududiy saylov komissiyalariga oid 
normalar, avvalo, Saylov kodeksida, 
shuningdek, Markaziy saylov komissiyasi 
qarori bilan tasdiqlangan Hududiy saylov 
komissiyasi toʻgʻrisidagi nizomda oʻz 
ifodasini topgan. 

Hududiy saylov komissiyalari tegishli 
hududda Qonunchilik palatasi, mahalliy 

kengashlar deputatlari saylovlariga 
tayyorgarlik koʻrish va ularni oʻtkazish 
maqsadida tashkil etiladi. 

Shuningdek, ushbu komissiyalar tegish
li hududda Saylov kodeksi ijrosi ustidan 
nazoratni amalga oshirib, uning bir xil tarzda 
qoʻllanilishini taʼminlaydi hamda saylovni 
tashkil etish va oʻtkazish masalalari yuzasidan 
tushuntirishlar beradi. 

Bundan tashqari:
— xalq deputatlari viloyat, Toshkent 

shahri kengashiga saylov oʻtkazish boʻyicha 
saylov okruglarini tuzish, ularga nom va tartib 
raqami berish, chegaralarini, saylovchilar 
soni, saylov okruglari roʻyxati hamda 
okrug saylov komissiyalari joylashgan yer 
toʻgʻrisidagi maʼlumotlarni eʼlon qilish;

— tuman, shahar va okrug saylov 
komissiyalarini tuzish hamda ularning tarkibi 
va joylashgan yeri toʻgʻrisidagi maʼlumotlarni 
eʼlon qilish;

— tegishli tuman, shahar, okrug va 
uchastka saylov komissiyalari faoliyatiga 
rahbarlik qilish;

— yangi tashkil etilgan tuman (shahar)
ning xalq deputatlari kengashiga saylov 
oʻtkazish boʻyicha saylov okruglarini tuzish 
kabi saylov jarayonlarini puxta tashkil 
etishga qaratilgan yigirmadan ortiq vakolatni 
amalga oshiradi. 

Yangi tashkil etilgan tuman, shahar 
mahalliy kengashiga saylov oʻtkazish boʻ
yicha okruglar ilgari xalq deputatlari viloyat 
kengashi tomonidan tuzilgan boʻlsa, endi 

hududiy saylov komissiyasi tomonidan 
tuzilishi belgilandi.

Okrug saylov komissiyasining saylov 
uchastkalari va uchastka komissiyalarini 
tuzish, tegishli hududda deputatlikka 
nomzodlarning ishonchli vakillarini 
roʻyxatga olish hududiy saylov komissiyalari 
vakolatiga oʻtkazildi. 

Bundan tashqari, siyosiy partiyalar 
va fuqarolarning oʻzini oʻzi boshqarish 
organlaridan kuzatuvchilarni roʻyxatga 
olish, Qonunchilik palatasi deputatlari 
saylovida tegishli hudud boʻyicha saylov 
natijalarini aniqlash va boshqa shu kabilar 
ham hududiy saylov komissiyalarining 
vakolatiga kiritildi.

Amaldagi tartibga koʻra, hududiy saylov 
komissiyasi Markaziy saylov komissiyasi 
tomonidan saylovga kamida sakson kun 
qolganida komissiya raisi, rais oʻrinbosari, 
kotibi va komissiyaning oʻn ikki-oʻn sakkiz 

nafar boshqa aʼzosidan iborat tarkibda besh 
yil muddatga tuziladi.

Shunga koʻra, Markaziy saylov komis
siyasining joriy yil 29-maydagi qarori bilan 
viloyatlar va Toshkent shahri hududiy saylov 
komissiyalari tuzildi. 

Xususan, Toshkent shahri hududiy 
saylov komissiyasi ham bugungi kunda oʻz 
faoliyatini samarali tashkil etib kelmoqda. 
Uning tarkibi saylovga tayyorgarlik koʻrish 
va uni oʻtkazish borasida ish tajribasiga 
ega, aholi oʻrtasida obroʻ-eʼtibor qozongan 
olimlar va mutaxassislar bilan toʻldirildi. 

Hozirgi kunda hududiy saylov 
komissiyasining professional tarzda 
ishlashini taʼminlash maqsadida uch nafar 
(rais, rais oʻrinbosari va kotib) aʼzo doimiy 
faoliyat yuritmoqda. Shuningdek, komissiya 
tarkibida sakkiz xotin-qiz bor. 

Hududiy saylov komissiyasi bino, 
transport, aloqa vositalari va internet bilan 
toʻliq taʼminlangan. Qonunchilik palatasi 
deputatlari saylovini oʻtkazish boʻyicha 
Toshkent shahrida tuzilgan bir mandatli 
saylov okruglari sonidan kelib chiqqan 
holda har bir saylov okrugi boʻyicha 
biriktirilgan komissiya aʼzosi ish yuritishi 
uchun yetarli sharoit yaratilgan.

Toshkent shahri hududiy saylov komis
siyasi tarkibida 50 ta saylov okrugi va 
861 ta saylov uchastkasi faoliyati yoʻlga 
qoʻyildi. Ularda fuqarolar oʻz xohish-
irodasini mustaqil ifoda etishi uchun 
barcha sharoit yaratilgan, hududiy 
saylov komissiyasi tomonidan uchastka 
saylov komissiyalari aʼzolari uchun 
muntazam oʻquvlar tashkil etish orqali 
ularning saylov qonunchiligiga oid bilim 
va koʻnikmalari oshirib borildi, oʻz 
navbatida, uchastka saylov komissiyalari 
faoliyati samaradorligi taʼminlanmoqda. 

Saylov komissiyalari aʼzolari bir necha 
bosqichda oʻqitildi. Dastlab komissiya raisi 
va oʻrinbosarlari, kotiblar oʻqitilgan boʻlsa, 
keyingi jarayonlarda komissiya aʼzolariga 
bu yilgi saylovning oʻziga xos xususiyatlari 
tushuntirildi. Nazariy va amaliy oʻquv 
mashgʻulotlari oʻtkazildi. 

Saylov tizimida hududiy saylov 
komissiyasining joriy etilishi saylov 
komissiyalarining professional tarzda 
ishlashiga xizmat qiladi. Bu esa, oʻz nav
batida, adolatli va shaffof saylovlar 
oʻtkazilishini taʼminlash orqali xalq irodasi 
aks etishini kafolatlaydi.

Abdulla MAGʻRUPOV,
Toshkent shahri hududiy saylov 

komissiyasi raisi

shaxs deputatlikka nomzod sifatida 
roʻyxatga olingan. Shuningdek, saylov 
komissiyalari tarkibida nogironligi boʻlgan 
1343 shaxs faoliyat yuritayotgani boʻlajak 
saylovlarda ular uchun teng imkoniyat 
yaratilganini koʻrsatmoqda.

Bundan tashqari, boʻlajak saylovlarda 
nogironligi boʻlgan shaxslarning kons
titutsiyaviy huquqlarini kengroq taʼminlash 
maqsadida nogironligi boʻlgan 830 
mingdan ortiq saylovchiga koʻmak beruvchi 
volontyorlar biriktirilmoqda.

Majlisda nogironligi boʻlgan shaxslarga 
oʻz saylov huquqlarini amalga oshirishi 
uchun zarur shart-sharoit yaratish maqsadida 
saylov byulletenlarini toʻldirish uchun 
brayl alifbosi asosidagi trafaret namunasini 
tasdiqlash, saylov uchastkalarida 
nogironligi boʻlgan va jismoniy imkoniyati 
cheklangan shaxslar uchun maxsus 
jihozlangan yashirin ovoz berish kabinalari, 
optik lupalar (kattalashtiruvchi oynalar) 
hamda qoʻshimcha yoritkichlar oʻrnatish 
hamda saylov uchastkasiga mustaqil 
borolmaydigan saylovchilarning saylov 
kuni turgan joylarida ovoz berishini tashkil 
etish masalalari muhokama etilib, tegishli 
qaror qabul qilindi.

Bahor XIDIROVA,
“Yangi Oʻzbekiston” muxbiri

deputatlikka nomzodlarning kamida 40 foizi 
xotin-qizlar boʻlishi zarurligiga oid norma 
mustahkamlangani ularning siyosiy jabhadagi 
ishtirokida yangi bosqich boshlanganidan 
dalolatdir. Shu bilan birga, xotin-qizlarni 
ixtirochilik va tadbirkorlik faoliyatiga keng 
jalb qilish, intellektual mulk obyektlarini 
huquqiy muhofaza qilishda koʻmaklashishga 
alohida eʼtibor qaratilmoqda.

Ilm-fan tizimida faoliyat yuritayotgan 
xotin-qizlarning innovatsiya, startap va 
ixtirochilik faoliyatini ragʻbatlantirish 
maqsadida barcha hududlarda “XXI asr ayoli” 
festivali, “Hududning 100 nafar ixtirochi 
ayoli” hamda “INNOWOMENWEEK” 
haftaligi oʻtkazilyapti. Olimalarimiz dun
yoning taraqqiy etgan davlatlaridagi forum 
va koʻrgazmalarda ham faol ishtirok etyapti. 
Jumladan, Janubiy Koreyada anʼanaviy 
oʻtkazib kelinadigan ixtirochi ayollarning 
xalqaro koʻrgazmasida olimalarimiz 
2018-2024-yillarda jami 8 ta gran-pri, 21 ta 
oltin, 27 ta kumush va 23 ta bronza medal 
bilan taqdirlandi.

Keyingi yillarda ayollar tadbirkorligini 
rivojlantirish, hunarmandlikni tashkil etish, 
mehnat bozorida talab yuqori boʻlgan 
kasblar boʻyicha xotin-qizlarning bilim va 
koʻnikmalarini oshirishga koʻmaklashish 
borasidagi ishlar ham oʻz samarasini 
bermoqda. Maʼlumotlarga koʻra, bugun 
yurtimizda ishbilarmon ayollar safi ikki 
barobar kengayib, oʻz biznesini yoʻlga 
qoʻygan tadbirkor xotin-qizlar soni 200 
mingdan oshdi, iqtisodiyot va sanoat 
tarmoqlarida ayollar ulushi 46 foizni tashkil 
etmoqda. Kichik biznes subyektlarining 120 

mingdan, xususan, fermer xoʻjaliklarining 4 
mingdan ortigʻini xotin-qizlar boshqarmoqda.

Kelgusi ikki yilda kichik va oʻrta biznesda 
xotin-qizlar ulushini hozirgi 25 foizdan 
40 foizga oshirish boʻyicha ulkan maqsad 
qoʻyilgan. Shu maqsadda Prezidentimizning 
tegishli farmoni asosida joriy yildan boshlab 
ayollarning kichik biznes va xususiy 
tadbirkorligini tashkil etish uchun 100 million 
dollar ajratildi. Joriy yilda xotin-qizlarning 
tadbirkorlik tashabbuslarini qoʻllab-

quvvatlash maqsadida 130 mingdan ortiq 
xotin-qizga 2,5 trillion soʻmdan ziyod kredit 
ajratildi. Oʻz navbatida, bu imkoniyatdan 
unumli foydalanib, faol ishlayotgan xotin-
qizlar tomonidan amalga oshirilgan loyihalar 
hisobiga qariyb 148,5 mingta yangi ish oʻrni 
yaratildi.

Bundan tashqari, 14 ta hududda Xotin-
qizlar tadbirkorlik markazlari ochilib, bu 
yerda ayollarga har kimning ehtiyojidan kelib 
chiqqan va tadbirkorlik sohasida mavjud 

gender cheklovlarni hisobga olgan holda 
xizmat koʻrsatilyapti.

Xotin-qizlar taʼlimini qoʻllab-quvvatlash 
borasidagi ishlar ham opa-singillarimizning 
orzu-umidlari va intilishlarini roʻyobga 
chiqarishda muhim omil boʻlmoqda. Xotin-
qizlarning oliy taʼlim olish imkoniyati 
kengaytirilib, oliy oʻquv yurtlariga qabul 
qilishda ehtiyojmand oilalarning qizlari 
uchun grantlar joriy etildi. Magistratura 
bosqichida oʻqiyotgan xotin-qizlarning 
barchasiga shartnoma pullari davlat 
byudjetidan qaytarish shartisiz toʻlab berilishi 
yoʻlga qoʻyildi.

Xorijiy oliy taʼlim muassasalarida 
bakalavriat yoʻnalishida 50, magistratura uchun 
10 xotin-qizga “El-yurt umidi” jamgʻarmasi 
orqali qoʻshimcha grantlar ajratilmoqda. Oliy 
taʼlim muassasasi, texnikum va kollejlarda 
sirtqi va kechki taʼlimda oʻqiyotgan xotin-
qizlarning kontraktini toʻlash uchun 84 ming 
640 talabaga 7-yilga 872,2 milliard soʻm foizsiz 
kredit ajratildi.

Haftalikning dastlabki kunida poyt
axtimizdagi Turin politexnika universitetida 
“Ixtirochi ayollar — 2024” koʻrgazmasi 
hamda intellektual mulk obyektlarini huquqiy 
muhofaza qilish tartibi haqida oʻquv seminar 
tashkil etildi. Unda Oʻzbekiston va Janubiy 
Koreya ixtirochi hamda tadbirkor ayollari 
innovasion loyiha va mahsulotlari bilan 
ishtirok etdi.

12-oktabrga qadar davom etadigan haftalik 
doirasida “XXI asrda ilm-fan va biznesdagi 
ayollar: yutuqlar va muammolar” mavzusida 
xalqaro forum, “Tadbirkor ayolning 
muvaffaqiyat siri” mavzusida janubiy 
koreyalik yetakchi tadbirkor ayollarning 
mamlakatimiz xotin-qizlari bilan uchrashuvi, 
Toshkent viloyatida “Hududning 100 nafar 
tadbirkor ayoli” koʻrgazmasi oʻtkazilishi 
rejalashtirilgan.

Bundan tashqari, “Axborot texnologiya
lari sohasi rivojida xotin-qizlarning 
oʻrni” mavzusidagi xalqaro anjuman, 
xotin-qizlarning axborot texnologiyalari 
sohasiga tatbiq qilishga yoʻnaltirilgan 
dasturiy mahsulotlari, veb-sayt, mobil 
ilova va innovatsion loyihalari targʻibotiga 
yoʻnaltirilgan “ITWomenUz — 2024” 
koʻrgazmasi va marafon tashkil qilinadi.

Haftalik tuman va shaharlarda ham 
davom ettirilib, “Tadbirkorlik sari qadam”, 
“Elektron tijorat, onlayn biznes olamidagi 
ayollar uchun imkoniyatlar”, Ayollar uchun 
raqamli banking: moliyaviy savodxonlikdan 
moliyaviy mustaqillikka qadar” kabi 
mavzularda oʻquv seminarlar oʻtkaziladi.

Bahor HAZRATQULOVA,
jurnalist

Markaziy saylov komissiyasining joriy yil 8-oktabrda boʻlib oʻtgan 
navbatdagi majlisida saylovchilarning muddatidan oldin ovoz 
berishini tashkil qilish, nogironligi boʻlgan shaxslarning saylov 
huquqlarini taʼminlashga doir qoʻshimcha chora-tadbirlar va 
boshqa masalalar koʻrib chiqildi.

MUDDATIDAN OLDIN 
OVOZ BERISH SANASI 

MA’LUM BO‘LDI

XXI ASR AYOLI
ilm-fan va tadbirkorlikda yuksak yutuqlarga erishmoqda

Mamlakatimizda 7-12-oktabr 
kunlari ixtirochi xotin-qizlarning 
ilm-fan va tadbirkorlik 
sohasidagi faoliyatiga 
bagʻishlangan haftalik boʻlib 
oʻtmoqda. Oila va xotin-qizlar 
qoʻmitasi bir qator vazirlik, 
agentlik, milliy va xalqaro 
tuzilmalar bilan hamkorlikda 
tashkil etgan ushbu tadbirdan 
maqsad xotin-qizlarni ixtirochilik 
va tadbirkorlik faoliyatiga 
keng jalb qilish, biznes gʻoya 
va loyihalarini roʻyobga 
chiqarishga koʻmaklashish, 
ayollar tadbirkorligini yanada 
rivojlantirish va bu jarayonlarga 
innovatsion yondashuvlarni keng 
joriy qilishdir.

YANGI O‘ZBEKISTON
Maʼnaviy tarbiya va sifatli taʼlim — 

komil insonni shakllantirishning 
asosiy omili sanaladi! 3

2024-yil 9-oktabr, 204-son

“Milliy tiklanish” demokratik partiyasi va 
uning nomzodlariga ovoz bering!

partiyamizning taʼlim va fan sohasi boʻyicha oʻziga 
xos yondashuvi maktabgacha taʼlimdan to oliy 
taʼlimdan keyingi taʼlimgacha modernizatsiya qilishni 
nazarda tutadigan, sinergetik maqsadga erishishga 
yoʻnaltirilgan kompleks tizimni tashkil etadi.

Albatta, mazkur ustuvor gʻoyalarni hayotga 
samarali tatbiq etish va belgilangan maqsadlarga 
erishish kadrlar salohiyatiga borib taqaladi. 
Aynan ushbu haqiqatni toʻgʻri anglagan 
holda “Milliy tiklanish” demokratik partiyasi 
barkamol avlod salohiyatini roʻyobga 
chiqarish masalalarini Saylovoldi dasturining 
uctuvor yoʻnalishlaridan biri sifatida belgilagan.

Shu bois, partiya oʻz dasturida mazkur 
masalalarga nisbatan kompleks yondashuvni 
taklif etgan holda maʼnaviy tarbiya va 
sifatli taʼlim, uning barcha bosqichlarini 
rivojlantirish, shuningdek, jismoniy tarbiya va 
sport masalalariga alohida eʼtibor qaratmoqda.

Maʼnaviy tarbiya va 
sifatli taʼlim — komil insonni 

shakllantirishning asosiy omili 
sanaladi!

Maʼlumki, har tomonlama rivojlangan va 
ijtimoiy masʼuliyatli shaxsni shakllantirish 
poydevori, avvalo, munosib tarbiyadan 
boshlanadi. Sifatli taʼlim olishning asosi ham 
tarbiyaga borib taqaladi.

Shu bilan bir qatorda, tarbiya va taʼlim 
oʻzaro mutanosib, bir-birini toʻldiruvchi 
jarayon hisoblanib, ularni ajratib boʻlmaydi. 
Taʼlim jarayonida tarbiya, tarbiya jarayonida 
esa taʼlim oʻzini namoyon etib turadi. Bu ikki 
jarayonni oʻzaro uygʻun, uzluksiz asosda tashkil 
etish odobli, yuksak maʼnaviyatli, shu bilan 
birga, zukko, ruhan va jismonan sogʻlom, keng 
dunyoqarash va tafakkurga ega, zamonaviy 
kasb-hunar egasi boʻlgan vatanparvar yoshlarni 
tarbiyalab, voyaga yetkazishning asosi 
hisoblanadi.

Shuning uchun ham partiya Saylovoldi 
dasturida maʼnaviy tarbiya va sifatli taʼlim 
masalasini barkamol avlod salohiyatini roʻyobga 
chiqarishda asosiy mezonlardan biri sifatida 
belgilab, bu borada qator taklif va tashabbuslarni 
oʻrtaga tashlamoqda. 

Qayd etish lozimki, hatto rivojlangan, 
iqtisodiy taraqqiyotga erishgan qator mamlakatlar 
tajribasi ham tarbiya masalasi barkamol avlodni 
shakllantirish, maʼnaviyatli inson salohiyatini 
roʻyobga chiqarishda hayot-mamot masalasi 
ekanini koʻrsatmoqda. Bu borada millatning faxr-u 
iftixori boʻlgan maʼrifatparvar jadid bobomiz 
Abdulla Avloniyning: “Tarbiya biz uchun yo 
hayot — yo mamot, yo najot — yo halokat, yo 
saodat — yo falokat masalasidir” degan daʼvati 
ham bundan qariyb bir asr oldin aytilgan boʻlsa-da, 
uning ahamiyati aslo kamaygani yoʻq.

Shu sababli ham partiyaning oʻz gʻoya 
va maqsadlariga hamohang ravishda tarbiya 
masalasiga alohida eʼtibor qaratgani, bu borada 
“Tarbiya” fanini takomillashtirishga tashabbus 
qilayotgani nafaqat taʼlim-tarbiya tizimi rivojiga, 
balki millatning ertangi kuni, taraqqiyoti bilan 
ham bevosita bogʻliq sanaladi. Shundan kelib 
chiqib, partiya “Tarbiya” darsligini muntazam 
takomillashtirib borish tashabbusini ilgari 
surmoqda.

Yuqoridagilar bilan bir qatorda, partiya 
tarbiyani jiddiy ilmiy tadqiq qiladigan, oila, 
bogʻcha va maktabda singdirilishi zarur boʻlgan 
milliy qadriyatlar va koʻnikmalarni aniqlash va 
ularni samarali singdirish metodologiyalarini 
ishlab chiqish masalalarini dolzarb yoʻnalish 
deb hisoblaydi. Bu borada partiya tomonidan 
milliy tarbiya asoslari va milliy taʼlim 
dasturlarini rivojlantirish, uzluksiz tarbiya 
va taʼlim uygʻunligining huquqiy asoslarini 
takomilga yetkazish choralarini koʻrish bilan 
bogʻliq ustuvor vazifalar taklif etilmoqda.

Mazkur gʻoya va tashabbuslarning 
amaliyotga tatbiq etilishi ilm-fan yutuqlari va 
zamonaviy tarbiya metodologiyalarini ishlab 
chiqish va sohaga qoʻllash, bu borada milliy 
qadriyat va mentalitet ustuvorligidan kelib 
chiqib milliy dasturlarni yaratish imkonini 
beradi. 

SIFATLI TA’LIM VA TARBIYA – 
BARKAMOL AVLOD SALOHIYATINI RO‘YOBGA 

CHIQARISHNING MUHIM POYDEVORI

  Maktabgacha va 
maktab taʼlimini rivojlantirish 

partiyaning ustuvor 
vazifalaridan biri boʻladi!

Yurt ravnaqi va istiqbolini aynan taʼlim 
belgilaydi. Shiddat bilan oʻzgarayotgan 
bugungi zamonda taʼlim va tarbiya, ilm va 
intellekt bemisl ahamiyat kasb etayotganidan 
kelib chiqib, “Milliy tiklanish” demokratik 
partiyasi maktabgacha va maktab taʼlimini 
rivojlantirishga birinchi galdagi ustuvor vazifa 
sifatida qaraydi.

Bu borada shuni alohida taʼkidlash 
kerakki, maktabgacha va maktab taʼlimining 
sifati, avvalo, pedagog va tarbiyachilarning 
salohiyatiga borib taqaladi. Salohiyatli pedagog 
va tarbiyachilar esa maqsadli tayyorlash va 
tanlov orqali taʼlim-tarbiya jarayoniga jalb 
etiladi.

Aynan mazkur jihatlardan kelib chiqib, 
partiya oʻz dasturida quyidagi tashabbuslarni 
bildirmoqda:

— “Yangi avlod tarbiyachisi va pedagog
larini tayyorlash Davlat dasturi”ni qabul qilish, 
shuningdek, pedagogikaga layoqati bor maktab 
bitiruvchilarini saralash va davlat buyurtmasi 
asosida oʻqishini tashkil etish;

— tarbiyachi va oʻqituvchilarni ishga qabul 
qilish va faoliyati jarayonida ularning oldingi 
ish faoliyatini oʻrganish, psixologik testlardan 
oʻtkazish tartibini joriy etish;

— maktablarga pedagoglarni tanlov asosida 
ishga qabul qilishning shaffof tizimini joriy 
etish.

Mazmunan bir-biriga yaqin boʻlgan va 
malakali pedagoglar korpusini yaratishga 
qaratilgan mazkur tashabbuslar sifatli taʼlim 
va tarbiyani taʼminlashda asosiy yechim hisob
lanadi. 

“Yangi avlod tarbiyachisi va pedagoglarini 
tayyorlash Davlat dasturi”da oʻz ustida 
ishlaydigan, toʻxtovsiz rivojlanishga ehtiyoj 

sezadigan, shogirdlarida ham ana shunday 
kayfiyat koʻnikmasini yaratadigan ustozlarni 
tayyorlash va saralash masalalariga alohida 
ahamiyat berish lozim. 

Shu bilan bir qatorda, bolalarning yoshi, 
psixologik holati hamda boshqa ijtimoiy 
jihatlaridan kelib chiqib, tarbiyachi va 
oʻqituvchilarni ishga qabul qilish va faoliyati 
jarayonida ularning oldingi ish faoliyatini 
oʻrganish, psixologik testlardan oʻtkazish 
tartibini joriy etish masalasi ham dolzarb ahamiyat 
kasb etadi. Bu, eng avvalo, ayrim pedagog 
kadrlarning taʼlim muassasalariga “adashib” kelib 
qolishining oldini olishga, pedagog degan yuksak, 
sharafli va masʼuliyatli kasb egalarining taʼlim va 
tarbiya berish bilan shugʻullanishiga imkon beradi.

Shuningdek, pedagoglarni ishga qabul 
qilishda shaffoflikni taʼminlashda bugungi 
kungacha oʻzining munosib yechimini 
kutayotgan masalalar bor. Yaʼni taʼlim-tarbiya 
sifati bilan bevosita bogʻliq boʻlgan munosib 
pedagog kadrlarni ishga olish, bu boʻyicha 
shaffof tizimlarni yaratish hamon dolzarb 
masala boʻlib qolmoqda. Umumtaʼlim maktab
lari va oliy taʼlim muassasalarida oʻqituvchi-

pedagoglarni tanlov asosida ishga qabul 
qilishga asoslangan shaffof tizimni joriy 
etish sohada nafaqat tanish-bilishchilik, 
korrupsiyaning oldini olishga, balki oʻz-oʻzidan 
taʼlim sifatining yanada yaxshilanishiga ham 
imkon beradi.

Taʼlim sifati bevosita pedagoglarning 
salohiyatiga bogʻliq ekan, ularni taʼlim 
muassasasiga qabul qilish tartibini 
takomillashtirishga real ehtiyoj mavjud. Shuning 
uchun ham partiya Saylovoldi dasturidagi 
maktablarga pedagoglarni tanlov asosida ishga 
qabul qilishning shaffof tizimini joriy etish taklifi 
bugungi kunga mos va dolzarb masala yechimiga 
qaratilgan tashabbus hisoblanadi.

Lekin “Adolat” sotsial-demokratik partiyasi 
oʻz Saylovoldi dasturida bevosita taʼlim sifati 
bilan bogʻliq boʻlgan pedagoglarni qabul 
qilishga emas, tarbiyalanuvchilarni qabul 
qilish masalasiga eʼtibor qaratmoqda. Yaʼni 
“Adolat” partiyasi taʼlim muassasalariga 
qabul qilish tartibini ishlab chiqish, ayniqsa, 
davlat maktabgacha taʼlim tashkilotlariga 
tarbiyalanuvchilarni qabul qilish tartibini qayta 
koʻrib chiqish, bu borada “ochiq onlayn roʻyxat” 
tashkil etish bilan bogʻliq tashabbuslar ilgari 
surilmoqda. Lekin umumiy oʻrta, professional 
va oliy taʼlim, shuningdek, oliy taʼlimdan 

keyingi taʼlimga qabul qilish masalasi ham 
tashkiliy, ham huquqiy jihatdan toʻliq tartibga 
solingan. 

Maktabgacha taʼlim tashkilotlariga tarbi
yalanuvchilarni qabul qilish tartibini qayta koʻrib 
chiqish borasida “ochiq onlayn roʻyxat” tashkil 
etish taklifiga keladigan boʻlsak, bugungi kunda 
bu masala allaqachon onlayn navbat tartibini 
tashkil etgan holda hal qilingan. Xususan, bola 
tugʻilganidan boshlab tibbiyot muassasalari 
yoki FHDYO organlarida maktabgacha taʼlim 
tashkilotlariga qabul uchun onlayn navbatga 
qoʻyish amaliyoti yoʻlga qoʻyilgan. 

Shu jihatdan, “Adolat” sotsial-demokratik 
partiyasining yuqoridagi tashabbuslari bir 
tomonlama oʻylangan va amalda tartibga 
solingan masalalarga qaratilgan takliflar 
hisoblanadi. Agar “Adolat” partiyasi mazkur 
masalalar yuzasidan amaldagi tartiblarni 
takomillashtirishni nazarda tutgan boʻlsa, 
uni qanday tashkiliy-huquqiy mexanizmlar 
vositasida amalga oshirmoqchi ekanligi 
takliflarda oʻz ifodasini topmagan.

Shu bilan bir qatorda, partiyaning bevosita 
bolalar taʼlimi, jumladan, boshlangʻich sinf 

oʻquvchilari taʼlim va tarbiyasi bilan bevosita 
bogʻliq boʻlgan uch yoshgacha boʻlgan 
bolalar uchun umummilliy qadriyatlarga 
tayangan milliy video mahsulotlar kontentini 
yaratish, maktabgacha taʼlim va boshlangʻich 
taʼlimning 1-sinflarida ona tili bilan birgalikda 
Davlat tilini ham oʻrgatish, 6-sinfdan tanlov 
asosida ikkita xorijiy tilni oʻqitish, shuning
dek, boshlangʻich sinf oʻquvchilari bilimini 
baholash tizimini isloh qilish kabi tashabbus
lari ham uning maktabgacha va maktab taʼlimini 
rivojlantirish borasidagi pozitsiyasi qatʼiy 
ekanligini koʻrsatadi. 

Umuman olganda, mazkur tashabbuslar
ning hayotimizga tatbiq etilishi bugungi kunda 
juda dolzarb masalalardan biri boʻlgan milliy 
kontentga boʻlgan ehtiyojni qondirishga, partiya 
gʻoya va maqsadlarida ustuvorlik kasb etadigan 
davlat tili nufuzini yanada oshirish barobarida 
xorijiy tillarni puxta oʻzlashtirishga, yoshlarning 
bilim va koʻnikmalarini baholash tizimini 
zamonaviy standart va milliy qadriyatlar 
uygʻunligida isloh qilish imkonini beradi.

Kasb-hunar, oliy va 
oliy taʼlimdan keyingi taʼlim 

mehnat bozori uchun malakali 
kadrlar tayyorlashga xizmat 

qiladi!
Taʼlim va tarbiyasiz har tomonlama yetuk, 

intellektual avlod kamolisiz taraqqiyotga ham, 
yuksalishga ham, farovon hayot va istiqbolga 
ham erishib boʻlmaydi. Boshqacha aytganda, 
taʼlimga kiritilgan investitsiya  eng muhim 
investitsiyalar sirasiga kirib, nafaqat bir 
mamlakat yoki xalqni, balki butun jahonni ham 
umumbashariy taraqqiyot va tamaddun sari 
yetaklaydi. 

Shundan kelib chiqib, partiyamiz oʻz das
turida barcha taʼlim turlarini rivojlantirish 
masalasiga alohida ahamiyat qaratib, sohani 
kompleks rivojlantirish borasidagi muhim 
tashabbuslarini ilgari surmoqda. 

Taʼkidlash kerakki, bugungi kunda mehnat 
bozorida zamonaviy kasb va boshqa fao

liyat turlari kengaymoqda. Zamonaviy kadr
larga qoʻyiladigan mehnat bozori talablari ham 
oʻzgarib bormoqda. Ayni shu jihatdan partiya
ning kadrlar tayyorlashda xalqaro mehnat 
bozorini inobatga olish tashabbusi raqobat 
muhiti kuchayib borayotgan hozirgi sharoitda 
oʻta muhimdir. Bugun zamon qanday kadrlarni 
soʻrayapti, yoshlarimizning ertangi kuni, farovon 
turmushi va bandligini taʼminlashda biz qanday 
ishlashimiz, ularni qanday kasb-hunarlarga 
oʻqitishimiz kerak, degan hayotiy savollar 
asosida keyingi qadamlarimizni tashlashda 
aynan partiyamiz tashabbusi dasturulamal 
boʻlishi lozim.

Bundan tashqari, malakali kadr tayyorlashda 
asosiy bosqich bu oliy taʼlim sanaladi. Shu 
sababli oxirgi yillarda amalga oshirilgan taʼlim 
islohotlari, xususan, oliy taʼlim olishga keng 
imkoniyat yaratish borasida amalga oshirilgan 
real islohotlarni toʻliq qoʻllab-quvvatlagan holda, 
sondan sifat koʻrsatkichiga oʻtish — bu borada 
oliy taʼlimni kirish oson, bitirish qiyin maskanga 
aylantirish tashabbusini ilgari suradi.

Eʼtibor beradigan boʻlsak, 2023-yilda 
yoshlarning oliy taʼlim bilan qamrov darajasi 9 
foizdan 38 foizga oshirilgan boʻlsa, joriy yildagi 
maʼlumotlarga koʻra, 2024-2025-oʻquv yilida 
oliy taʼlim bilan qamrov darajasi 43 foizdan 
oshishi mumkin. Nodavlat oliy taʼlimga keng 
imkoniyatlar berilishi natijasida bugungi kunga 
kelib, mamlakatimizda jami 210 dan ortiq oliy 
taʼlim muassasalari mavjud boʻlib, shundan 100 
ga yaqini nodavlat va xorijiy oliy oʻquv yurtlari 
hisobiga toʻgʻri kelmoqda.

Bu erishilgan yutuqlarni izchil davom ettirish, 
bu borada oliy taʼlim sifati asosiy vazifalardan 
biri boʻlishi lozim. Bu borada oʻquv reja va 
dasturlarni mehnat bozori talablari asosida 

ishlab chiqish, pedagoglar salohiyatini oshirish, 
imtihonlarni shaffof va adolatli oʻtkazish 
borasidagi aniq vazifalar ustida ishlash lozim. 

Shu sababli partiya oʻz gʻoyalaridan kelib 
chiqib, barcha oliy taʼlim muassasalarida taʼlim 
sifatiga alohida eʼtibor qaratishni kechiktirib 
boʻlmaydigan vazifa sifatida ilgari suradi.

Aslida, taʼlimning nechogʻliq sifatli ekanligini 
baholashda bundan manfaatdor boʻlgan 
talabalarning fikrini oʻrganib borish muhim 
ahamiyatga ega. Bu mexanizmning amaliyotga 
tatbiq etilishi esa taʼlim jarayoniga baho berish, 
uning isteʼmolchisi boʻlgan talabalar tomonidan 
bildirilgan fikrlar asosida takomillashtirish 
imkonini beradi. 

Partiya mamlakat oldida turgan strategik 
vazifalarni samarali hal etish ilm-fan va 
texnologiyalarni jadal rivojlantirmasdan 
mumkin emasligini yaxshi tushunadi. Shu 
haqiqatni toʻgʻri anglagan holda, Saylovoldi 
dasturida quyidagi muhim tashabbuslar ilgari 
surilmoqda:

— “Innovatsion faoliyat va uni 
tijoratlashtirish toʻgʻrisida” va “Venchur 
uyushmalar toʻgʻrisida”gi qonunlarni qabul 
qilish;

— milliy ilmiy kadrlarni tayyorlash tizimini 
qayta koʻrib chiqish, byurokratik talablarni 
bekor qilish, Oliy attestatsiya komissiyasini 
isloh etish.

Taʼkidlash kerakki, taʼlim jarayoniga 
zamonaviy istiqbolli ilmfan yutuqlarini joriy 
etish, mamlakatimizda ilmfanni yanada 
rivojlantirish, ilmiy faoliyatga isteʼdodli, 
qobiliyatli yoshlarni jalb etish ham muhim 
vazifalardan biri hisoblanadi. 

Bundan tashqari, 2025-yilga qadar 39 
yoshgacha boʻlgan tadqiqotchilarning umumiy 
sonida yuqori malakali ilmiy xodimlarning (fan 
nomzodi, falsafa va fan doktorlari) ulushini 
2 baravarga, 2030-yilgacha esa 3 baravarga 
oshirish rejasi belgilangan.

Shundan kelib chiqib, partiya tomonidan 
bildirilgan yuqoridagi tashabbuslar mam
lakatimizda ilmiy faoliyatni rivojlantirishga 
qaratilgan boʻlib, yoshlarni ilmga jalb qilish, bu 
boradagi ayrim byurokratik talablarni bekor qilish 
imkonini beradi.

Shu bilan bir qatorda, partiya Saylovoldi 
dasturida ilgari surilayotgan “Innovatsion 
faoliyat va uni tijoratlashtirish toʻgʻrisida” 
va “Venchur uyushmalar toʻgʻrisida”gi 
qonunlarni qabul qilish tashabbuslari 
faoliyatning huquqiy asoslarini mustahkamlash 
asosida aniq maqsad va vazifalar orqali ilmiy 
faoliyatni takomillashtirish, ilmiy natijalarni 
tijoratlashtirishga xizmat qiladi.

Jismoniy tarbiya va 
sportni rivojlantirish jismonan 
sogʻlom va barkamol avlodni 
tarbiyalash imkonini beradi!
Barkamol avlod salohiyatini toʻlaqonli 

roʻyobga chiqarish “Milliy tiklanish” demokratik 
partiyasining jismoniy tarbiya va sport 
masalalarida ilgari surayotgan gʻoyalarida 
ham mustahkam oʻrin egallagan. Zero, jismoniy 
tarbiya va sport kelajak avlod kamoli va aholi 
barcha qatlamlari uchun birdek muhim boʻlgan 
masala hisoblanadi.

Umuman olganda, soʻnggi yillarda 
mamlakatimizda sport va jismoniy tarbiyani 
rivojlantirish borasida amalga oshirilgan ijobiy 
islohotlar natijasida sportning qator turlari, 
xususan, boks, shaxmat, futbol va boshqa turlari 
boʻyicha sportchilarimiz katta tarixiy natijalarga 
erishmoqda. Jumladan, shaxmatchilarimiz 
2022-yilda Hindistonning Chennay shahrida 
oʻtgan 44-Butunjahon shaxmat olimpiadasi 
gʻolibligini qoʻlga kiritgan boʻlsa, futbol 
boʻyicha milliy Olimpiya terma jamoamiz 
tarixda ilk marotaba Olimpiada yoʻllanmasini 

qoʻlga kiritib, joriy yilning 26-iyul — 11-avgust 
kunlari Fransiyada boʻlib oʻtgan XXXIII yozgi 
Olimpiya oʻyinlarida ishtirok etdi. Shuningdek, 
mazkur musobaqada Oʻzbekiston delegasiyasi 
oʻz tarixida ilk bor 13 ta medal qoʻlga kiritib, 
206 mamlakat orasida 13-oʻrinni egalladi. 
Paralimpiya oʻyinlarida esa Oʻzbekiston 
delegatsiyasi 26 ta medalga ega chiqib, 
umumjamoa hisobida 13-oʻrinni qayd etdi.

Shundan kelib chiqib, partiya jismoniy 
tarbiya va sport sohasining huquqiy asoslarni 
takomillashtirishni, jismonan va ruhan sogʻlom 
yosh avlodni tarbiyalash, yoshlarning keng 
koʻlamda sport bilan muntazam shugʻullanishi 
uchun qulay shart-sharoitlar yaratishni, shuningdek, 
milliy sport turlarini qayta tiklashni ustuvor maqsad 
sifatida belgilagan.

Bu borada esa partiya quyidagi tashab
buslarni ilgari surmoqda:

— sport bilan professional va doimiy 
shugʻullanuvchi yoshlarni koʻpaytirish;

— seleksiya ishlarida shaffoflik, xolislikni 
taʼminlash;

— milliy sport turlari va xalq oʻyinlarini 
tiklash;

— milliy olimpiada sport oʻyinlari 
oʻtkazishni yoʻlga qoʻyish;

— yoshlarning “Besh tashabbus 
olimpiadasi” va xalqaro musobaqalarda 
ishtirok etishiga koʻmaklashish.

Alohida taʼkidlash kerakki, hech bir narsa 
mamlakatni sport kabi dunyoda tez va oson 
mashhur qila olmaydi. Bundan tashqari, 
barkamol avlodni tarbiyalashda shaxsning aqliy, 
maʼnaviy olami bilan bir qatorda uning jismonan 
sogʻlom tarzda kamol topishi ham sogʻlom 
millatni shakllantirishda muhim oʻrin tutadi.

Shundan kelib chiqib, yoshlarning va umuman, 
butun aholimiz salomatligini taʼminlash, sportni 
keng targʻib qilish va u bilan shugʻullanish 
darajasini oshirish, milliy sport turlari va xalq 
oʻyinlarini tiklash maqsadida partiya tomonidan 
bildirilgan yuqoridagi tashabbuslar jismonan 
sogʻlom va barkamol avlodni tarbiyalashda 
oʻzining munosib hissasini qoʻshadi.

Bu borada, ayniqsa, yoshlarimizni 
“Yoshlarning besh tashabbus olimpiadasi” 
va xalqaro musobaqalarda ishtirok etishiga 
koʻmaklashish, milliy sport turlari va xalq 
oʻyinlarini tiklash va milliy olimpiada sport 
oʻyinlari oʻtkazishni yoʻlga qoʻyish kabi 
tashabbuslar nafaqat mamlakatimizda sportning 
yanada rivojlanishiga, balki partiya gʻoya va 
maqsadlarida muhim oʻrin tutadigan milliy 
qadriyatlarimiz bilan bevosita bogʻliq boʻlgan 
xalq oʻyinlari, milliy sport turlarining keyingi 
avlodga yetkazilishiga ham xizmat qiladi.

Bundan tashqari, sport seleksiya ishlarida 
shaffoflik, xolislikni taʼminlash mamlakatimizda 
kuchli sportchilarni saralash, milliy va xalqaro 
arenalarda vatanimiz bayrogʻini yuqori 
pogʻonalarga koʻtaradigan sportchilarni yetishtirish 
imkonini beradi.

Xulosa qilib aytganda, partiyamizning taʼlim 
va fan sohasi boʻyicha oʻziga xos yondashuvi 
maktabgacha taʼlimdan to oliy taʼlimdan keyingi 
taʼlimgacha modernizatsiya qilishni nazarda 
tutadigan, sinergetik maqsadga erishishga 
yoʻnaltirilgan kompleks tizimni tashkil etadi.

“Milliy tiklanish” demokratik partiyasining 
Saylovoldi dasturida aks etgan taʼlim-tarbiya 
tizimini takomillashtirish, shuningdek, jismoniy 
tarbiya va sport masalalari rivojiga qaratilgan 
barcha taklif va tashabbuslari jismonan va 
maʼnan barkamol boʻlgan yangi avlod kadrlarini 
shakllantirishga xizmat qiladi.

Milliy yuksalish uchun “Milliy tiklanish” 
partiyasi va uning nomzodlariga ovoz bering!

Bahodir MAMATXONOV, 
Vasila FAYZIYEVA, 

Oliy Majlis Qonunchilik palatasi 
deputatligiga nomzodlar

“Milliy tiklanish” demokratik partiyasi mamlakatimizda inson qadrini 
ulugʻlashga qaratilgan siyosatning mazmun-mohiyatini anglagan holda “Tarbiya 

yo hayot, yo mamot…” gʻoyasini hayotga tatbiq etishning asosiy maqsadi hazrati 
insonning oʻz salohiyatini roʻyobga chiqarish uchun sharoitlar yaratishda deb 

biladi. Inson oʻz salohiyatini roʻyobga chiqarishi uchun, birinchi navbatda, taʼlim olishi, 
maʼnaviy, madaniy salohiyatini oshirib borishi, jismoniy kamolotga erishishdek fundamental huquq 
va erkinliklaridan toʻlaqonli foydalanishi talab etiladi. Zero, “qudratli davlatga tayangan, qonunlar 
milliy va umuminsoniy qadriyatlarga uygʻun, inson qadri baland, farovon jamiyat qurish” partiyaning 
bosh maqsadi hisoblanadi.



Tahlil

Nuqtayi nazar

Abdugʻaffor QIRGʻIZBOYEV,
Nizomiy nomidagi 
Toshkent davlat pedagogika 
universiteti rektori,
tarix fanlari doktori, 
professor

Bir kun yoʻldan oʻtib ketayotib, peshtoqiga 
“Inson” ijtimoiy xizmatlar markazi deb 
yozilgan imoratga koʻzim tushdi. Shu yerga 
ham bir kiray-chi, deb burildim. Kirdim. Eshik 
oldidayoq bir kishiga duch keldim. Salom-
alik, hol-ahvol soʻrashishdan soʻng bosh
liqni soʻradim. “Yuring-chi”, deya xonasiga 
chorladi. Bilsam, shu odam rahbar, bu yer 
esa nogironlarga, ijtimoiy himoyaga muhtoj 
odamlarga yordam beradigan tashkilot 
ekan. Maqsadimni tushuntirdim. Bu safar 
adashmabman. Qisqasi, tez orada shu yerda 
bino ishchisi vazifasida ish boshladim. 

Ochigʻi, uyda oʻtirib, odamlardan sal 
chetga chiqib qolibman. Endi esa hayotga 
qiziqishim, jamiyatga munosabatim oʻzgardi. 
Toʻrt farzandim — uch qiz, bir oʻgʻlim bor. 
Hozir ular uchun ham mehnat qilishim, 
ishlashim shart. Nasib qilsa, ularni el-yurtiga 
nafi tegadigan farzand qilib tarbiyalayman. 
Odamlarning ichiga kirib borganimga shukr 
deyman. Ishxonamga, jamiyatga ozgina boʻlsa 
ham nafim tegayotgan boʻlsa, bundan juda 
xursandman”.  

Bular — sirdaryolik Izzat Ashirboyevga 
tegishli fikrlar. 

Bandlik, kambagʻallikni kamaytirish haqida 
maqola yozishga kirishar ekanman, negadir 
yaqinda Sirdaryo viloyati telegram kanalida 
berilgan ushbu lavhaga toʻxtalishni zarur 
topdim. Bunga balki bugun mamlakatimizda 
lavha qahramoni aytganidek, odamlarning 
jamiyatdan chetda qolib ketmasligi yoʻlida 
yuritilayotgan ijtimoiy siyosat, inson taqdiri, 
manfaati har narsadan ustun bilib koʻrilayotgan 
chora-tadbirlar sababdir. Binobarin, bu sohada 
umumiy ishlab boʻlmaydi. Har bir oila va inson 
taqdiriga alohida, professional yondashish 
lozim. Ijtimoiy xizmat toʻgʻri yoʻlga qoʻyilsa, 
ehtiyojmand fuqarolar jamiyatda oʻz oʻrnini 
topadi. Ishli boʻladi, turmushi farovonlashadi.

Mazkur yoʻnalishdagi chora-tadbirlar 
koʻlami tobora kengayib borayotgani 
aniq maqsadli dasturlarda, loyihalarda, 
tashabbuslarda, mana shunday kichik, lekin 
ahamiyati katta ishlarda oʻz aksini topmoqda. 

Koʻhna tarix ham, bugungi hayot tajribasi 
ham barcha muammoning yechimi, savollarning 
javobi faqat va faqat taʼlimda, kamolot va 
baxt eshiklarining kaliti ham taʼlim-tarbiyada 
ekanini tasdiqlaydi.

Davlatimiz rahbarining “Yangi Oʻzbe
kiston maktab ostonasidan, taʼlim-tarbiya 
tizimidan boshlanadi” degan ezgu gʻoyasi 
hamda uzluksiz taʼlim tizimida ishlayotgan 
murabbiylar, pedagoglar, professor-
oʻqituvchilar, umuman, ziyolilar yangi 
Uygʻonish davrining toʻrt tayanch ustuni 
sifatida koʻrilayotgani ham bejiz emas, albatta.

Shu bois, maktabgacha taʼlim tizimi 
dunyodagi ilgʻor tajribalar asosida mutlaqo 
yangicha rivojlanish bosqichiga qadam qoʻydi. 
Yurtimizda bolalar bogʻchalari soni 8 barobar 

oshib, salkam 38 mingtaga, jumladan, nodavlat 
taʼlim tashkilotlari 250 tadan 29 mingtaga, 
qamrov esa 27 foizdan 76,4 foizga yetgani 
fikrimizni tasdiqlaydi.

Mamlakatimizda maktab taʼlimini 
rivojlantirish umummilliy harakatga aylanib 
ulgurdi. Soʻnggi 7 yilda 5 mingdan ziyod 
maktabda qurilish-taʼmirlash ishlari bajarildi. 
Ilk bor 530 ta maktabda inklyuziv taʼlim 
yoʻlga qoʻyildi. Joriy yildan 354 ta maktabda 
16 mingdan ziyod oʻquvchiga ikkita xorijiy 
til oʻqitish, 289 ta maktabda 40 mingdan 
ziyod oʻquvchiga kasb-hunar oʻrgatish ishlari 
boshlandi. Pedagoglik kasbiga maqsadli va 
uzluksiz tayyorlashning yangi tizimini yaratish 
orqali pedagog kadrlar tayyorlash sifatini 
oshirish maqsadida har bir hududda ilk bor 
tajriba-sinov tariqasida pedagogik sinflar 
tashkil etildi.

Oliy taʼlim sohasida ham katta islohotlar 
amalga oshirilmoqda. Qisqa muddatda 
yurtimizda 135 ta yangi oliygoh tashkil etilib, 
ularning umumiy soni 211 tani tashkil etdi. 
Tizimda qamrov darajasi 4 barobardan oshib, 9 
foizdan 38 foizga yetdi.

Keyingi yillarda oʻqituvchi va 
murabbiylar mehnatini munosib baholash 
va ragʻbatlantirishga alohida ahamiyat 
berilmoqda. Bugun pedagoglarning ish haqi 
2016-yilga nisbatan oʻrtacha 2,5, professor-
oʻqituvchilarning oylik maoshi esa 4,5 karra 
oʻsdi. Joriy yilning oktyabridan pedagog 

xodimlarning ish haqi yana 15 foiz oshirilgani 
bu boradagi saʼy-harakatlarning uzviy 
davomidir.

Maktabgacha va maktab taʼlimini rivoj
lantirish, eng avvalo, zamonaviy fikrlaydigan, 
kreativ va tashabbuskor pedagog kadrlar 
tayyorlash tizimini tubdan isloh qilishni 
talab qiladi. Shuning uchun oliy pedagogik 
taʼlim tizimida ham islohotlar izchil davom 
ettirilmoqda.

Bu islohotlarni birgina Nizomiy nomidagi 
Toshkent davlat pedagogika universiteti 
misolida koʻrsak, 2015/2016-oʻquv yili oxirida 
deyarli yopilib ketayotgan universitet 
oʻsha davrda mamlakat Bosh vaziri boʻlib 
ishlagan, jamiyatda muallimlarning oʻrni 
naqadar katta ekanini toʻliq his qilgan 
Shavkat Mirziyoyev tomonidan katta 
qiyinchiliklar evaziga saqlab qolingan edi. Bu 
dargoh keyinchalik tizimli eʼtibor natijasida 
yurtimizda maktabgacha va maktab taʼlimi 
uchun pedagog kadrlar tayyorlovchi eng 
yirik oliygohga aylandi. Taʼlim dasturlarini 
ishlab chiqish boʻyicha yetakchi oliy taʼlim 
muassasasi etib belgilandi.

Universitetning asosiy oʻquv binolari 
2015/2016-oʻquv yili yakunida Toshkent 
shahrining Yakkasaroy tumanidan Chilonzor 
tumaniga koʻchirildi. Viloyatlardan oʻqishga 
kelgan qariyb 4 mingdan ortiq talabaning 
oʻqishi oʻz hududidagi oliygohlarga koʻchirilib, 
universitet 2016/2017-oʻquv yilini bor-yoʻgʻi  

4 mingga yaqin talaba bilan boshladi. Ketma-ket 
ikki yil faqat poytaxt va Toshkent viloyatidan 
abituriyentlar qabul qilinishi, talabalar 
kamayishi hisobiga professor-oʻqituvchilar 
sonining qariyb 2 barobar qisqarishi, oʻquv 
binolari tarqoq, turli hududda joylashgani 
jamoada universitetning kelajagiga ishonchni 
susaytirdi.

Oliy taʼlim sohasi boʻyicha yetarli mehnat 
tajribasiga ega, sohada yigʻilib qolgan, oʻz 
yechimini kutayotgan muammolarni chuqur 
his qilgan davlatimiz rahbari Prezidentlik 
vazifasiga kirishgan dastlabki kunlardanoq 
mamlakatni ilm-fansiz, taʼlim-tarbiyasiz 
rivojlantirib boʻlmasligini taʼkidlab, barcha 
soha va tarmoqlarda belgilanadigan ulkan 
maqsadlarni amalga oshirishga kirishdi. 
Taraqqiyotni davom ettirish yosh avlodning 
bilim va tafakkuri, tarbiyasi, vatanparvarligiga 
bevosita bogʻliqligini aytib, oʻqituvchilarni 
yangi metodikalarga oʻqitish tizimi Toshkent 
davlat pedagogika universitetidan boshlanishi 
lozim degan gʻoyani olgʻa surdi.

Ana shunday yuksak ishonch va oʻzgacha 
mehr amaliy ishlarga koʻchdi. 2022-yil 
21-iyunda Prezidentimizning “Nizomiy 
nomidagi Toshkent davlat pedagogika 
universiteti faoliyatini takomillashtirish 
boʻyicha qoʻshimcha chora-tadbirlar 
toʻgʻrisida”gi qarori qabul qilindi. Universitet 
xalqaro talablarga muvofiq transformatsiya 
qilinib, 6 yoʻnalishdagi 26 ta yaxlit vazifani 

oʻz ichiga olgan kompleks rivojlantirish dasturi 
tasdiqlandi. Qarorda oʻta dolzarb va oʻzaro 
bogʻliq uchta vazifa: zamonaviy taʼlim dasturlari 
ishlab chiqish, yuqori malakali professional 
kadrlar tayyorlashni yangi bosqichga koʻtarish, 
pedagogika sohasida taʼlim, ilm-fan va amaliyot 
uygʻunligini taʼminlash masalalarini samarali hal 
etish boʻyicha aniq chora-tadbirlar belgilandi.

Shu kunga qadar universitet fakultetlari 
poytaxt va Toshkent viloyatining 9 ta 
hududida joylashgan boʻlib, taʼlim sifati, 
professor-oʻqituvchilar va talabalar 
uchun jiddiy noqulayliklar tugʻdirar edi. 
Davlatimiz rahbari bu masalani ham hal 
qilib berdi. Joriy yil avvalida Yangi Toshkent 
hududida dastlabki obyektlar qatorida 
universitetning yangi kampusi qurilishi 
uchun 40 gektar maydon ajratib, qariyb 
90-yillik tarix va oʻziga yarasha pedagogik 
tajribaga ega Nizomiy nomidagi Toshkent 
davlat pedagogika universitetiga yuksak 
ishonchi va mehrini yaqqol namoyish etdi.

Toshkent davlat pedagogika universitetining 
yangi kampusida yuqori reytingli xorijiy 
oliygohlar tajribasi asosida “bogʻcha — maktab 
— universitet” yaxlitligidagi innovatsion 
pedagogik klaster faoliyati yoʻlga qoʻyiladi. 
Kampus 20 ming talabaga moʻljallangan 
oʻquv binolari, 5 ming oʻrinli yotoqxona, 300 
oʻrinli bogʻcha, 616 oʻrinli maktab, 588 oʻrinli 
akademik litsey, shuningdek, zamonaviy 
sport kompleksi, madaniyat saroyi, amfiteatr 

va boshqa obyektlarni oʻz ichiga oladi. Hozir 
mazkur obyektdagi dastlabki oʻquv binolari 
qurilishi boshlab yuborildi.

Bu yuksak ishonchni universitetning koʻp 
ming sonli jamoasi katta xursandlik va yuksak 
masʼuliyat, kuchli shijoat va cheksiz faxr 
bilan qabul qildi. Chunki oʻquv binolari turli 
hududda joylashgan, oʻquv oʻrinlari va 
talabalar turar joylari uchun katta ehtiyojga 
ega universitetga bu yangilik chinakam 
maʼnodagi orzular ushalishi boʻldi.

Keyingi yil 90 yillik yubileyini nishonlashga 
universitet munosib tayyorgarlik koʻrmoqda. 
Xususan, soʻnggi 3 yilda oʻquv jarayonini 
tashkil etish va taʼlim sifatini oshirish, ilmiy 
va ilmiy-pedagogik kadrlar tayyorlash, xalqaro 
reytinglarda yuqori koʻrsatkichlarga erishishda 
qator salmoqli yutuqlarga erishildi.

Avvalo, xalqaro tan olinganlik darajasi, 
ilmiy tadqiqotlar rivoji, taʼlim sifati, akademik 
mobillik yoʻnalishlari boʻyicha 2023-yilda 
Osiyo oliygohlarining ilgʻor mingtaligi 
reytingiga kirgan 14 ta respublika 
OTMlaridan biri boʻldi.

Ikkinchidan, dunyo boʻyicha jami 1050 ta 
OTM ishtirok etgan GreenMetric xalqaro 
reyting agentligida qatnashgan 41 ta davlat 
OTMlari oʻrtasida 4-, jahon miqyosida 
353-oʻrinni egalladi.

Uchinchidan, Oliy taʼlim, fan va 
innovatsiyalar vazirligi buyrugʻi asosida 2023-
yili yurtimizdagi barcha pedagog kadrlar 
tayyorlovchi oliy taʼlim muassasalari uchun 
taʼlim sohasi boʻyicha muvofiqlashtiruvchi 
kengash tashkil qilindi.

Toʻrtinchidan, taʼlim dasturlari mazmuni 
birinchi 300 talik roʻyxatga kirgan oliy taʼlim 
tashkilotlarining taʼlim dasturlari hamda kasbiy 
standartlar, kadr buyurtmachilari takliflari va 
xorijiy tajribalar asosida takomillashtirildi 
hamda talabalarda amaliy koʻnikmalarni 
shakllantirishga yoʻnaltirildi.

Beshinchidan, ilmiy salohiyat soʻnggi 
3 yilda 38 foizdan 60 foizgacha oshishiga 
erishildi. Ilmiy darajaga ega kadrlar oʻrtacha 
yosh koʻrsatkichi 48 yoshni tashkil qildi, 
kafedralarda yosh olimlar soni 140 dan oshdi.

Oltinchidan, universitetda Belarus davlat 
pedagogika universiteti, Qozon federal 
universiteti hamda Qaragʻanda universiteti 
bilan jami 7 ta qoʻshma dastur asosida kadrlar 
tayyorlanmoqda. 2024/2025-oʻquv yilidan 
boshlab, Qozogʻiston Respublikasi Xoja 
Ahmad Yassaviy nomidagi Qozoq-turk xalqaro 
universiteti bilan qoʻshma dastur asosida 
kadrlar tayyorlash yoʻlga qoʻyilmoqda.

Yettinchidan, Germaniyaning Ming Cheng 
instituti bilan hamkorlikda universitetda 
oʻzbek-nemis fakulteti tashkil etildi.

Sakkizinchidan, soʻnggi 3 yilda xalqaro 
va mahalliy miqyosda oʻtkazilayotgan fan 
olimpiadalari, sport va madaniyat sohasidagi 
turli tanlovlarda gʻolib boʻlayotgan talabalar 
soni 2 barobar ortdi.

Universitet mamlakatimizda pedagog kadrlar 
tayyorlovchi oliy taʼlim muassasalarining chin 
maʼnodagi bayroqdoriga aylanadi va xalqaro 
arenada eng kuchli universitetlar reytingida 
munosib oʻrin egallaydi.

Oramizda toʻrt muchasi sogʻ boʻla turib, 
tomorqasidan unumli foydalanmay, tashlandiq 
va qarovsiz qoldirayotganlar, bersang yeyman 
qabilida hayot kechirayotgan, sogʻ odamga 
ish yoʻgʻ-u, nosogʻlomga ish qayerda, 
degan oʻyda yurganlar ham kam emas. Izzat 
Ashirboyev hayotidan keltirilgan lavhaga eʼti
bor qaratganimizning ikkinchi boisi shu.

Eng koʻp aytilayotgan jumla
Mavzu bugungi kunniki, dolzarb.  Aslida, 

u yangi ham emas. Faqat ilgari kambagʻallik 
haqida kam gapirardik yoki umuman 
gapirilmasdi. Goʻyo Oʻzbekistonda hamma 
ishli, turmush farovondek. Vaholanki, real 
hayotda kambagʻallik mavjud edi. Oʻzbekiston 
aholi qatlami orasida kambagʻallik borligini 
ilk marta 2020-yilda tan oldi. Yaʼni davlatimiz 
rahbari oʻsha yili Oliy Majlisga Murojaat
nomasida “Avvalo, aholining muayyan qatlami 
oʻrtasida kambagʻallik mavjudligini birinchi 
marta tan olib, uni qisqartirish boʻyicha keng 
qamrovli ishlarni boshladik. Shu oʻrinda 
aholining minimal isteʼmol xarajatlarini ishlab 
chiqmas ekanmiz, kambagʻal aholi kim degan 
savolga javob topa olmaymiz”, dedi. 

Shundan keyin ushbu masalada jiddiy 
ishlar boshlandi. Amaliy harakatlarga jadal 
kirishildi. Ehtiyojmand, koʻmakka muhtoj va 
muayyan qatlamlar uchun “Temir”, “Ayollar“, 
“Yoshlar daftar”lari yuritila boshladi. Shu 
asosda ijrosi tayin dasturlar qabul qilindi. 
Odamlarni kambagʻallikdan olib chiqishning 
yangi bosqichiga qadam qoʻyildi. Mana shu 
tizim oʻlaroq, uzoq yillar ogʻir vaziyatda 
boʻlgan 3 milliondan ziyod odamning sharoiti 
yaxshilanib, kambagʻallik darajasi joriy yilga 
kelib, 17 foizdan 11 foizga tushirildi. 

Bu borada iqtisodchi va mutaxassislarning 
oʻziga xos xulosalari ham mavjud. Ularda 
keltirilishicha,  kambagʻallikni kamaytirish 
ishsizlikni qisqartirishga qaratilgan saʼy-
harakatlarda yaqqolroq koʻzga tashlanadi. 
Yaʼni 2023-yilda 4,1 million aholi, shundan 
2,3 millioni doimiy va mavsumiy ishga 
joylashtirilgan. Ularning 112,8 ming nafari haq 
toʻlanadigan jamoat ishlarida boʻlsa, 1,6 million 
odam oʻzini oʻzi band qilgan. 241,3 ming 
fuqaroga ijara asosida yer ajratilib, “20 ming 
tadbirkor — 500 ming malakali mutaxassis” 

dasturi doirasida 6745 ta tadbirkorlik subyekti 
bilan 455 ming kishini ish bilan taʼminlash boʻ
yicha hamkorlik shartnomalari imzolangan.

Shuningdek, 472 mingta oilaviy 
tadbirkorlik loyihasiga 10 trillion soʻm 
imtiyozli kredit va 73 ming fuqaroga 356 
milliard soʻm subsidiya ajratilgan. Individual 
dasturlar tuzish orqali oʻtgan yilda 208 ming 
oilaning 873 ming aʼzosi kambagʻallikdan 
chiqarilgan boʻlsa, 2024-yilda kam
bagʻallikdan 150 ming oila (va uning 700 
ming oila aʼzosi) chiqarilishi rejalashtirilgan.

Ishsizlik va kambagʻallikni kamaytirish. 
Darhaqiqat, soʻnggi paytlarda ushbu 
yoʻnalishda aytilgan gaplar ham, qilingan 
ishlar ham ancha koʻpayib, jadallashdi. Bu 
yumushlarning huquqiy asoslari yanada 
mustahkamlanmoqda. Jumladan, Prezidentimiz 
joriy yilning 23-sentabr kuni  bir yoʻla ikki 
hujjat — “Kambagʻallikni qisqartirish va aholi 
turmush farovonligini oshirish borasidagi 
chora-tadbirlarni yangi bosqichga olib chiqish 
toʻgʻrisida”gi farmon hamda “Kambagʻallikdan 
farovonlik sari” dasturini amalga oshirish 
boʻyicha birinchi navbatdagi chora-tadbirlar 
toʻgʻrisida”gi qarorni imzoladi.  

Oʻzi, umuman, sentyabr oyida kambagʻallik 
koʻp gapirilgan masalalardan biri boʻldi. 

11-sentabr kuni kambagʻallikni qisqartirish 
ishlarini keyingi sifat bosqichiga olib chiqish 
masalalari muhokamasi boʻyicha videoselektor 
yigʻilishi oʻtkazildi. Unda ushbu yoʻnalishda 
qilingan ishlar tanqidiy tahlil qilinishi 
barobarida oldindagi vazifalar belgilab olindi. 
Farmon va qaror ana shu fikrlar tasdigʻi boʻldi. 
Binobarin, ularda belgilangan vazifalar koʻp, 
amalga oshirilajak ishlar bisyor. Bu yurtimizda 
kambagʻallikni qisqartirish boʻyicha oʻziga xos 
tajriba yaratilganidan dalolat. 

Mazkur masalaga Prezidentimiz 
25-26-sentabr kunlari Osiyo infratuzilmaviy 
investitsiyalar banki boshqaruvchilari kengashi 
IX yigʻilishida soʻzlagan nutqida ham alohida 
toʻxtalib, kelgusi uch yilda kambagʻallik 
darajasini 11 foizdan 7 foizga qisqartirish 
maqsad qilinganini aytdi. Demak, bu boradagi 
ishlar yana izchil va tizimli ravishda davom 
ettiriladi. 

Qadim Samarqand 2-5-oktabr kunlari yana 
shu masalada dunyo ahlini “Kambagʻallikdan 
farovonlik sari” gʻoyasi asosida “Mahalliy 
aholining turmush darajasini oshirishda 
mahallaning oʻrni” xalqaro anjumaniga 
jamlagani ushbu mavzu Oʻzbekiston 
siyosatining ustuvor yoʻnalishlaridan biri 
ekanini tasdiqlaydi. 

Kichik traktorning 
katta kuchi

Mahallada hokim yordamchisi ish 
boshlaganida Nilufar Xurramova oʻzi ham, 
turmush oʻrtogʻi ham ishsiz edi. Xatlov 
boshlanib, ularning xonadoniga ham navbat 
keldi. Oilaviy sharoitini oʻrganib, uy bekasini 
“Ayollar daftari”ga kiritib ketishdi. Bundan 
nima foyda ekan, deya ajablanib qoʻyishgandi 
oʻshanda. 

Oradan koʻp oʻtmay, yana mahalladan soʻrab 
kelishdi. Hovli-joyini koʻrsatishini soʻrashdi. 
Nilufar opa mehmonlarni hovliga taklif qildi. 
Gaplashildi, maslahatlashildi. Pirovardida 
opaga tomorqasida ishlatishi uchun yer 
haydovchi texnika — motokultivator beradigan 
boʻlishdi. Vaʼda bajarilib, qisqa fursatda oilaga 
subsidiya asosida ushbu kichik traktor keltirib 
berildi. Bundan mamnun er-xotin anchadan 
beri rejalashtirib yurgan ishini boshlab 
yubordi. Motokultivatorni oʻt oldirib, harakat 
boshlashganida qoʻni-qoʻshnilarning atigi ikki 
sotix yerdan qancha foyda olish mumkin, degan 
kinoyali gaplarini ham eshitishdi. Birgalikda 
yerni qayta haydab, ekin ekishga tayyorlashdi. 
Yoz oxirlarida yerga toʻliq piyoz, shivit, ismaloq 
kabi koʻkat urugʻlari sochishdi. Suv quyib, oʻz 
vaqtida ishlov berishdi. Hafta, oʻn kunda yaxshi 
niyat ila qadalgan urugʻ nish urib, koʻrinish 
berdi. Bundan quvongan er-xotin yanada jiddiy 
ishladi. Sovuq kunlar boshlanmasidan atrofini 
oʻrab, issiqxona qilishga bel bogʻlashdi. Tezda 
devor koʻtarib, issiqxona shaklida yopib olishdi. 
Bu orada kuz fasli oxirlab qolgandi. Ekilgan 
koʻkatlar ham yetildi. Endi ularni kichik-kichik 
bogʻlamchalar qilib, bozorga chiqaradigan vaqt 
kelgandi. 

— Boshida bir oz ikkilanish boʻldi, — 
deydi Qamashi tumani Qorasuv mahallasida 
yashovchi N.Xurramova. — Koʻkatlarimizni 
qanday sotish, xaridorlarni topish borasida 
xavotirimiz bor edi. Lekin savdoni bosh
lab yuborgach, barchasi ortda qoldi. Boshida 
ulgurji sifatida sotuvchilarga yetkazib berdik. 
Keyinchalik oʻzimiz ham bozordan joy olib, 
sotadigan boʻldik. Qarasak, yaxshigina foyda 
olishni boshladik. Xarajatlarimiz qoplanib, 
oilaga daromad kirib keladigan boʻldi. 
Hozir roʻzgʻorimiz but, hech kamimiz yoʻq. 

Koʻpchilik oʻzi ikki sotix yer boʻlsa, bunga yer 
haydaydigan texnika nega kerak, deya soʻrab 
qoladi. Koʻkat yetishtirishning oʻziga xos 
usullari bor. Yaʼni ekindan boʻshagan yer qayta 
haydalib, almashlab ekiladi. Xullas, bozorga 
uzluksiz koʻkat yetkazib beryapmiz. Shu sabab 
yerga ishlov berishda aynan bu texnikaning 
afzalligi katta ekan. 

Ayrim dangasa, kattagina hovlisi boʻlsa-da, 
yeri shunchaki yantoqzor boʻlib yotganlarni 
koʻrib achinib ketamiz. Bunday oilalar ular 
uchun oʻrnak, namuna. Mehnatkash insonlar 
koʻpayib boraversa, bu yaxshi odat qolganlarga 
ham oʻtishi aniq. Axir qoʻshnisi doim harakatda 
boʻlib, hovlisidan daromad topaversa, bir kun 
bekorchi odam ham bezovtalanib, harakatga 
tushar. 

Bir paytlar ishsizligi tufayli “Ayollar 
daftari”ga kiritilgan ayol bugun birgina 
berilgan motokultivator ortidan mehnat 
qilib, tadbirkorlar qatoridan joy oldi. 
Mamlakatimizdagi islohotlardan koʻzlangan 
maqsad ham shu emasmi, aslida?! 

Avval qarashlar, munosabat oʻzgartirilib, 
odamlar mehnatga oʻrgatilgan boʻlsa, endi ishlar 
tizimli koʻrinish olib, umummilliy harakatga 
aylanmoqda. Buning samarasi farovonlik 
muhitida namoyon boʻlaveradi.   

Dilshod ULUGʻMURODOV,
“Yangi Oʻzbekiston” muxbiri

muallimlar
TAYYORLOVCHI BOSH OLIYGOH

eʼtibor tufayli islohotlar ishtirokchisiga aylandi

Jahon andazalari darajasida 
bilim olgan, zakovatli, 
har tomonlama barkamol 
milliy kadrlar tayyorlash 
mamlakatda oʻqitish 
tizimining qanday tashkil 
etilganiga bogʻliq. Shu bois, 
taʼlim sohasining barcha 
bosqichini isloh qilish, 
xalqaro andaza va zamonaviy 
talablar asosida tizim yaratish 
davlatimiz siyosatining ustuvor 
yoʻnalishlaridan biriga 
aylangan.

“UYDA O‘TIRIB, SAL ChETGA CHIQIB QOLIBMAN”
mamlakatimizda odamlarni band qilish bo‘yicha 

ko‘rilayotgan choralar xususida

“Sogʻligʻimda muammo 
boʻlib, toʻqqiz yil uyda 
oʻtirdim, faqat dard bilan 
kurashdim. Xudoga shukr, 
hozir yaxshi, sogʻligʻimni 
tiklab oldim. Ishga kirish 
maqsadida koʻp joylarga 
bordim. Nogironligimni 
bilgach, aksariyati rad etdi. 

4 jarayon YANGI O‘ZBEKISTON
Oliy taʼlim sohasida ham katta islohotlar amalga oshirilmoqda. 

Qisqa muddatda yurtimizda 135 ta yangi oliygoh tashkil etilib, ularning umumiy soni 
211 tani tashkil etdi. Tizimda qamrov darajasi 4 barobardan oshib, 

9 foizdan 38 foizga yetdi.



Suhbat

Boshlanishi 1-betda

Prezidentimiz tashabbusi, siyosiy irodasi 
sabab dunyo mamlakatlari bilan madaniy 
aloqalar mustahkamlanib boryapti. Masalan, 
har yili Oʻzbekistonda toʻrt-beshta davlatning 
madaniyat kunlari oʻtkazilmoqda. Oʻz oʻrnida, 
boshqa mamlakatlarda Oʻzbekiston madaniyat 
kunlari tashkil etilmoqda. 

Avval faqat “Sharq taronalari” xalqaro 
festivali oʻtkazilardi. Hozir har yili kamida 
2-3 ta xalqaro festival tashkil etilmoqda. 
Bundan tashqari, soha rivoji uchun huquqiy 
asos boʻladigan oʻnlab hujjatlar qabul qilindi. 
Shuning oʻziyoq keyingi yillarda sohadagi 
keskin oʻzgarishlardan darak. 

Xalqaro darajadagi madaniy tadbirlar 
Oʻzbekiston imijini yaratishda qoʻl keladi, 
oʻzbeklar kim, degan savolga javob beradi. 
Yevropa, umuman, rivojlangan davlatlarda 
yirik koʻrgazmalar, madaniyat kunlari, teatrlar 
namoyishi tashkil etish aynan shu maqsadga 
xizmat qiladi. 

— Oʻzbek xalqining madaniyati, 
ajdodlarimiz merosini xorijda keng 
targʻib qilish borasida ulkan ishlar amalga 
oshirilyapti. Bugun yurtimiz madaniyati 
haqida xorijda ancha keng tasavvur paydo 
boʻldi. Oʻzimizning bebaho madaniyatimiz 
boʻlgani holda boshqa xalqlar bilan 
madaniy hamkorlik qilamiz. Biroq bu 
hamisha ham ijobiy boʻlmaydi. Ayniqsa, 
yoshlarimizga salbiy taʼsir koʻrsatib, ularni 
boshqa yoʻllarga jalb etishga xizmat qilishi 
mumkin. Qisqacha aytganda, yoshlarimizni 
mafkuraviy taʼsirlardan himoya qilishda 
bizga qanday qoʻllanmalar kerak?

— Bu Madaniyat vazirligini doimiy bezovta 
qiladigan va hech qachon kun tartibidan 
tushmaydigan dolzarb masala. Shuning 
uchun bu borada har kuni izlanamiz, ijobiy 
javob qidirishdan hech qachon toʻxtamaymiz. 
Darhaqiqat, mafkuraviy tahdidlar oʻz shaklini 
kun sayin oʻzgartirib boryapti. Bugun axborot 
jangida kim kuchli boʻlsa, oʻsha tomon koʻproq 
gʻolib boʻlyapti. Xatarli tomoni shundaki, 
ommaviy madaniyatning tajovuzi kun sayin 
ortmoqda. Afsuski, shunday vaziyatda dunyoda 
adolat mezonlarini taʼminlashi kerak boʻlgan 
tashkilotlarning oʻzi adolatsiz qarorlar qabul 
qilyapti. Buni insoniyat koʻrib, bilib turibdi. 
Oʻylaymanki, shunday vaziyatda madaniyat 
sohasi oyoqqa turishi, soha vakillari koʻproq 
maydonga chiqishi kerak. 

Yodingizda boʻlsa, oʻtgan yili 22-dekabrda 
Maʼnaviyat va maʼrifat kengashining 
kengaytirilgan yigʻilishida davlatimiz rahbari 
bugun jamiyatning, balki butun insoniyatning 
maʼnaviy islohotchilarga juda katta ehtiyoji 
borligi haqida gapirgan edi. Zero, iqtisodiy 
rivojlangan har qanday davlatda ham maʼnaviy 
inqirozni koʻryapmiz. Demak, insoniyat 
hayotida madaniyatning oʻrni juda muhim. 
Ayniqsa, bugungi globallashuv davrida. 
Koʻpincha insonlarga individual madaniyat 
taklif qilinmoqda. Umuminsoniy madaniyatdan 
voz kechib, mana shunday normalarni qabul 
qilayotganlar ham topiladi, afsuski. 

Oʻzbekistonda madaniyat sohasida 
boʻlayotgan islohotlar mana shunday 
xurujlarga qarshi turishga, hozirjavoblik bilan 
ish yuritishga qaratilgan. Yurtimizda tashkil 
etilayotgan xalqaro forumlar, ularda oʻrtaga 
tashlanayotgan mavzular nafaqat Oʻzbekiston, 
balki butun dunyo yoshlarini gʻoyaviy 
xurujlardan asrashga qaratilgan. Ularda soha 
vakillari, professor-olimlarning qarashlari, 
xulosalari oʻrtaga tashlanmoqda. Muammoni 
hal qilishga qaratilgan yechimlar berib 
borilmoqda. Madaniyat sohasi strategiyalarida 
yoshlarni tom maʼnoda oʻzbek farzandi etib 
tarbiyalash oʻz aksini topgan. Buning uchun, 
albatta, vaqt kerak. Dastlabki qadamlar natija 
bera boshladi. 

Mafkuraviy tahdidlarni biror chegara 
toʻxtatib qola olmaydi. Ular farzandlarimiz 
ongigacha yetib kelmasligi uchun faqat 
mafkuraviy qurolgina yordam beradi. Shu bois, 
bolalarimizni toʻgʻri tarbiyalab, koʻproq buyuk 
ajdodlarimiz hayoti, faoliyatini oʻrgatishimiz 
kerak. Genimizdagi insoniy fazilatlarni yanada 
faollashtirsak, har qanday tahdidga qarshi tura 
olamiz. Chunki yuksak salohiyatli, isteʼdodli 
xalq vakili ekanimiz koʻp bora isbotlangan. 

Bir asr davomida oʻzligimizni unuttirishga 
jiddiy harakatlar boʻldi. Oʻsha hujayralarni 
uygʻotish davri keldi. Bugun yuritilayotgan 
siyosat ham aynan yoshlarimizni uygʻotishga 
qaratilgan. Agar mana shu marraga yetishda 
davlatimiz rahbari bilan yelkama-yelka tursak, 
har qanday gʻoyaviy tahdidlar bizni chetlab 
oʻtadi.

— Farzandlarimizni tarbiyalash, ularning 
ongida shakllanayotgan zamonaviy shaxs 
tushunchasi haqida gaplashsak. Yoshlarni 
zamonaviy shaxs sifatida shakllantirishda 

teatrlarning oʻrni juda katta. Avvalo, bu 
maqsadga xizmat qiladigan bosh boʻgʻin — 
qoʻgʻirchoq teatrlari qanday holatda?

— Toʻgʻri savol berdingiz. Zero, Behbudiy 
bobomiz aytganidek, teatr bu —  ibratxona. 
Unda har qanday tomoshabin oʻzini koʻradi. 
Agar kamchiligi boʻlsa, isloh qiladi. Yutuqlari 
boʻlsa, quvonadi. Aytmoqchimanki, sahna 
asarlari, albatta, tomoshabin hayotining qaysidir 
qirrasini ochib beradi. Qoʻgʻirchoq teatrlarining 
ishlash uslubi biroz eskirdi. Kun talabiga toʻliq 
javob bermaydi. Hozir qoʻgʻirchoq teatrlarining 
kundalik vazifalarini qayta koʻrib chiqyapmiz. 
Ular sahnada faoliyat yuritishi bilan birga 
ijtimoiy tarmoqlarda ham oʻz kontenti bilan 
faol boʻlish talabini qoʻymoqchimiz. Har 
bir viloyatda bittadan qoʻgʻirchoq teatri bor. 
Ammo farzandlarimizning oʻn foizini ham 
spektakllarga qamrab olish imkoni yoʻq. 
Demak, qamrovni oshirishning optimal yechimi 
— ijtimoiy tarmoqlarda faol boʻlish. 

Teatr jamoalari yoshlarni oʻziga jalb 
qiladigan kontentlar tayyorlab borishi zarur. 
Sahnada qanday ishlansa, ijtimoiy tarmoqda 
ham shunday masʼuliyat boʻlsin. Zero, mazkur 
yoʻnalishda bolalarimiz uyda kompyuter, 
telefon orqali foydalanadigan milliy kontentlar 
kam. Oʻsha boʻshliqni toʻldirish maʼnosida 
ham qoʻgʻirchoq teatri xodimlarining yangicha 
shaklda, taʼsirchan mexanizm asosida 
ishlashini rejalashtiryapmiz. Konsepsiya ishlab 
chiqqanmiz. 

Koʻpincha nabiralarim bilan suhbatlashib, 
ularning, bolalarimiz ongida qanday 
qahramonlar shakllanayotgani bilan qiziqaman. 
Afsuski, ular orasida milliy qahramonlar 
deyarli yoʻq. Avvalo, milliy qahramonlarimizni 
shakllantirish, bolalar ongiga singdirish zarur. 
Buning uchun qahramonlarni zamonaviy 
shaklda taqdim etish kerak. Hozir yoshlarda 
dunyodagi eng yaxshi kontentlarni koʻrish, 
taqqoslash imkoni bor. Shuning uchun bu borada 
oldimizda jiddiy vazifalar turibdi. Albatta, 
bu oson ish emas. Ayniqsa, mutaxassislar 
masalasi. Biroq bir narsadan xursandman, 
biz muammolar sababini koʻra olyapmiz. Bu 
yechimning yarmi degani. Asta-sekin mablagʻ 
bilan bogʻliq va boshqa masalalarni ham hal 
qilamiz. Buning uchun besh-oʻn yillik dastur 
qabul qilishimiz zarur. Yaʼni ishlar tizimli 
yoʻlga qoʻyilsa, aniq natijaga erishamiz. Shu 
maʼnoda, barcha choralarni koʻryapmiz. Avval 
milliy qahramonlarimizni tanlab, saralab olish 
kerak. 

Ajdodlarimizni, qahramonlarimizni yosh
larga tanitishda ularni faqat bitta obrazda 
taqdim etamiz. Masalan, Amir Temurning 
bolaligi, oʻsmirligi haqida yoshlarga mos 
kontentlar yoʻq. Yosh bolaga oʻrta yoshdagi 
qahramon hayoti qanchalik qiziq? Bolaga milliy 
qahramonlarimizning bolaligi, oʻsmirlarga 
oʻziga teng yoshdagi holatini ochib berishimiz 
kerak axir. Yuqorida aytilgan konsepsiyada 
shular ham nazarda tutilgan. 

— Keling, endi ijtimoiy, maishiy 
yoʻnalishda ham suhbatlashsak. Bu yil 
madaniyat sohasi  vakillaridan 35 nafariga 
imtiyozli uylar berildi. Ijod, sanʼat ahliga 
yana qanday imtiyozlar, yengilliklar, qoʻllab-
quvvatlovlar bor?  

— 2019-yilda madaniyat xodimlariga uy 
qurib berish uchun vazirlikka yer ajratildi. 
Bunyodkorlik ishlarida tadbirkorlar bilan 

hamkorlik qildik. Ular bizga arzon narxda uylar 
qurib berdi. Shundan 35 ta uyni soha vakillariga 
topshirdik. Nasib qilsa, bahorda yana 40 
ga yaqin uyni egalariga berishni maqsad 
qilganmiz. Bu ham yurtimizda madaniyat 
sohasiga qaratilayotgan eʼtibor samarasi.  

Ochigʻi, ayrimlar madaniyat-sanʼat vakili 
deganda katta sahnadagi sanoqli sanʼatkorni 
tushunadi. Sohaning qolgan 40 ming vakilini 
ham shunday tasavvur qiladi. Ammo soha 
vakillari ichida ijtimoiy ahvoli ogʻir boʻlganlar 
talaygina. Bir necha bor yotoqxonada 
yashaydigan sanʼatkorlarning uyiga bordim. 
Ahvolni koʻrib, toʻgʻrisi, achinasiz, bir xonali 
uyda 5-6 kishi yashayapti. Yigirma yildan beri 
shu ahvolda yashab kelayotganlar bor. Shu uyda 
farzandlarni ulgʻaytirgan, el xizmatiga qoʻshgan. 
Agar ularni shu holida tashlab qoʻysangiz, 
umrbod shaxsiy uyiga ega boʻlmasligi mumkin. 
Chunki ular sohaning fidoyilari. Ishini yaxshi 
koʻradigan insonlar. Qiyinchiliklarga qaramay, 
maosh kam boʻlganida ham oʻzini biznes 
yoki boshqa sohaga urmagan. Eng boʻronli, 
ayozli kunlarda ham sohani yelkasida koʻtarib 
kelgan aynan oʻshalar. Madaniyat va sanʼatga 
oʻzini bagʻishlagan odamlar ular. Axir imtiyoz, 
ragʻbatga eng munosib insonlar shular emasmi?! 

Ilgari madaniyat xodimlari boshqa 
sohalardagiga nisbatan majburiy mehnatga 
ikki baravar koʻproq jalb etilardi. Faoliyatga 
haq toʻlamaslik koʻplab xodimlar hafsalasini 
pir qilgan edi. Ayniqsa, raqs guruhlari, folklor 
jamoalari, orkestrlarda, xor jamoalarida 
faoliyat yuritadigan, faqat maosh evaziga hayot 
kechiradigan xodimlarga ikki-uch oylab haq 
toʻlanmasdi. Biroq ular har kuni ishga borardi. 
Katta tadbirlarga tayyorgarlik jarayonida hatto 
suv berilmagan vaqtlar boʻlgan. Bugun davlat 
tadbirlarida ishtirok etayotgan ijodkorlar 
mehnati haqli ravishda ragʻbatlantirilmoqda. 
Albatta, muayyan vaqtdan beri hududlardagi 
tashkilotlar bunday xizmatdan bepul 
foydalangan. Sanʼatkorlar tekin xizmat qilishi 
kerak, degan qarash shakllangan. Buni bir 
yoʻla oʻzgartirish oson emas. Asta-sekin mana 
shunday eskicha qarashlarga barham berilyapti. 
Bu jihatlar sohadagi katta masalalar yechimi 
boʻldi. 

— Soha vakillariga berilayotgan 
imtiyozlar, qolaversa, ularning huquqlari 
haqida batafsil tushuncha berganingiz 
uchun rahmat. Huquqbuzarlik holatlari, 
korrupsiya va unga qarshi kurash masalalari 
haqida ham aytib oʻtsangiz. 

— Darhaqiqat, korrupsiyaga qarshi 
kurashish borasida qator chora-tadbirlar ishlab 
chiqilib, hayotga tatbiq etilmoqda Jumladan, 
Madaniyat vazirligida ham korrupsiyaning 
oldini olish, unga qarshi kurashish masalasida 
ish rejalari qabul qilingan. Mazkur yoʻnalishda 
toʻgʻri yechim har qanday pul operatsiyasida 
inson omili boʻlmasligida deb bilamiz. Shu 
bois, sohada mutlaq raqamlashtirish ishlari 
boshlangan. Ayniqsa, iqtisodiy yoʻnalishlarda 
raqamlashtirish jadal kechyapti. Korrupsiyaga 
qarshi kurashish boʻlimimizda huquq-tartibot 
organlari xodimlari bilan hamkorlikda targʻibot, 
tushuntirish ishlari olib borilmoqda. 

Teatrlar, filarmoniyalarning rahbarlari — 
ijodkorlar. Iqtisodiy bilimi yetarli boʻlmagan 
kishi bu borada xatoga yoʻl qoʻyish ehtimoli 
yuqori. Bunday xatolarning oldini olish 
uchun profilaktik suhbatlar, treninglar, davra 

suhbatlari tashkil etyapmiz. Ushbu tadbirlardan 
koʻrinyaptiki, soha xodimlari yuridik bilim 
borasida qiynalmoqda. 

Bilim yetishmasligi nafaqat korrupsion, balki 
jinoiy holatlarga yoʻl ochadi. Oʻzining huquqini 
ham bilmay muammolar girdobida qolishga 
sabab boʻlmoqda. Yuqorida majburiy mehnat 
haqida aytdik. Ayrim tumanlarda hatto soha 
vakillari oʻz tashabbusi bilan tadbirlarda tekin 
ishtirok etib yurgan holatlarga duch kelyapmiz. 
Agar yuridik bilim boʻlsa, inson adolatsizlikka 
betoqat boʻladi. Natijada qonunlar barcha joyda 
birdek ishlashi taʼminlanadi. 

Soha xodimlarining huquqiy bilimlarini 
Adliya vazirligi bilan hamkorlikda oshirib 
boryapmiz. Ular belgilangan reja asosida 
joylarda huquqiy saboq bermoqda. Bu koʻp 
duch kelishimiz mumkin boʻlgan xatolarning 
oldini olishda katta yordam beryapti. Yuqorida 
aytganimizdek, islohotlar davom etadi. Kelgusi 
yil sohani toʻliq raqamlashtirib, korrupsion 
holatlarga barham berishni reja qilganmiz. 

— Suhbatga tayyorlanish jarayonida 
muxlislarimizga murojaat qilib, ularni eng 
koʻp qiziqtirgan savollarga xolis va asosli 
javob olishni niyat qilganmiz. Shunday 
savollardan biri mamlakatimizda ilk bor 
oʻtkazilgan “Ovoz” tanlovi haqida boʻldi. 
Tanlov oʻz muxlislarini topdi. U madaniy 
yoʻnalishdagi ishlarimizni bezadi, desak ham 
boʻladi. Shu bilan birga, ayrim bahslarga 
ham sabab boʻldi. Ayting-chi, endi rejalar 
qanday? Tanlov davom ettiriladimi?

— Albatta, hozir “Ovoz-bolalar” mavsumi 
boshlandi. Bu aslida Niderlandiyadan 
sotib olingan loyiha. Uning franshizasini 
tadbirkorimiz sotib olgan. Franshiza talabiga 
koʻra, bolalar mavsumidan keyin “Ovoz 60+” 
mavsumi eʼlon qilinadi. 

Haqiqatan, tanlov jurnalist va blogerlar 
orasida bahs-munozaralarga sabab boʻldi. Lekin 
masalaning mohiyatiga jiddiy qarasak, holat 
butunlay boshqacha ekani koʻrinadi. Masalan, 
butun dunyoda ijodkorlarga yelka tutadigan 
metsenatlar bor. Madaniyat sohasining 
deyarli 30-40 foizini shu metsenatlar qoʻllab-
quvvatlaydi. Yurtimizda madaniyat sohasiga 
oʻz tashabbusi bilan yordam bermoqchi 
boʻlgan tadbirkorni uchratish qiyin. Chunki 
tadbirkorlarimizda bunday madaniyat 
shakllanmagan. Bizda mazkur yoʻnalishni 
rivojlantirishga ehtiyoj bor. Xoʻsh, sohaga 
metsenatlarni qanday jalb qilamiz? Buni oʻsha 
franshizasini sotib olgan tadbirkorni qoʻllab-
quvvatlash orqali taʼminlaymiz. “Ovoz” 
loyihasida biz tadbirkorning yonida turdik. 
Agar bu loyiha omadli davom etsa, ertaga yana 
boshqa yirik rejalarni ham amalga oshirishda 
koʻmakchi boʻladi. Tadbirkor madaniyat sohasi 
sabab el orasida obroʻ topsa, foyda koʻrsa, 
boshqalarda ham sohaga qiziqish uygʻonadi. 
Kelgusida madaniyat sohasiga metsenatlik 
qilayotgan tadbirkorlarga imtiyozlar berish 
borasidagi masalani oʻrganib chiqyapmiz. 

Madaniyat sohasiga tadbirkorlar eʼtiborini 
jalb qilish butun dunyoda natijador biznes 
hisoblanadi. Oʻzbekistonda 20 nafar 
sanʼatkordan boshqa kim shu sohada biznes 
qilyapti? Teatrlar, filarmoniyalar daromad 
koʻryaptimi, yoʻq! Ushbu yoʻnalishda ishlar 
toʻgʻri tashkil etilsa, madaniyat sohasining katta 
qismi tadbirkorlar hissasi bilan rivojlanadi. 
Masalan, ayrim davlatlarda teatrlarning 20 

foizi davlat zimmasida, qolgan 80 foizi xususiy. 
Shunday tajriba bor ekan, nega bizda madaniyat 
sohasiga 100 foiz davlat byudjetidan mablagʻ 
ajratilishi kerak?! 

Bugun sohaga ajratilayotgan ikki milliard 
soʻm 20 milliard boʻlib qaytishi lozim. Kelgusi 
rejalarni shunga qarab tuzyapmiz. Hozir 
Madaniyat vazirligi yuz foiz davlat byudjetidan 
mablagʻ oladi. Islohotlar toʻla amalga oshishi 
uchun eskicha shakldan butunlay voz kechib, 
bozor tamoyillari asosida faoliyat yuritishimiz 
kerak. Ha, Madaniyat vazirligi sohaga 
tadbirkorlarni jalb qilish bilan shugʻullanishi 
zarur. Tabiiyki, sohada majburiyatlar ham bor. 
Masalan, maqom, folklor, askiya yoʻnalishlari. 
Ular tadbirkor uchun jozibador boʻlmagani 
tufayli nazardan chetda qolmasligi shart. Biz 
ana shunday katta marralarni moʻljal olganmiz 
va uni, albatta, zabt etamiz. Oʻsha kun muqarrar 
keladi. 

— Muqarrar kun deb ajoyib ibora 
aytdingiz. “Ovoz”ning keyingi bosqichining 
muddati aniqmi? 

— Aniq. Bitta mavsum 4 oy davom etadi. 
Bolalar mavsumi 4 oy davomida oʻtkazilgach, 
keyin “Ovoz 60+”ga start beriladi. Shu hisobda 
“Ovoz 60+” kelgusi yil avvalidan boshlanadi.

— Tanlovlar haqida gapirganda bir savol 
tugʻiladi: katta avlod vakillari “Oltin fond” 
haqida koʻp eslaydi. Aytganingizdek, “Oltin 
fond”ni qayta tiklashning muqarrar kuni 
kelmadimi?

— Bilasizmi, oʻsha paytda nafaqat 
“Oltin fond”, balki barcha asarlar bir necha 
muharrir sinovidan oʻtib, efirga uzatilar edi. 
Oʻsha jarayonda qoʻyilgan talablar ijodkorni 
charxlardi. Ularning salohiyati oshib borishiga 
xizmat qilardi. Soʻzni, harflarni toʻgʻri 
talaffuz qilish masalasi ham jiddiy nazorat 
qilinardi. Shu bois, “Oltin fond”ga kirish 
mashaqqatli kechardi. Bugun ham Oʻzbekiston 
davlat radiosida bu jarayon davom etyapti. 
Fond radioda joylashgan, komissiya bilan 
qoʻshiqlarni koʻrib, tekshirib qabul qilyapti. 

“Oltin fond” tom maʼnoda bebaho. Sababi, 
zabardast ijodkorlar asarlari “Oltin fond”da 
saqlanyapti. Ular vaqti-vaqti bilan xalqimiz 
eʼtiboriga havola etilyapti. Bugun “Oltin fond” 
kabi tahrir, saralash bilan shugʻullanadigan 
hayʼat yoʻq. Ehtimol, shu bois, bugun 
qoʻshiqlarning saviyasi tushib ketayotgandir. 
Tele-radioasarlar ham mazmunan sayoz. Savol 
tugʻiladi, nega bugungi ijodkorlar shunday 
boʻlib qoldi? Nima uchun baʼzi jiddiy ijodkorlar 
ham bachkana qiliqlar qilyapti? 

Hozir butun dunyoda shunday tendensiya 
ketyapti. Sanʼat asarlari emas, bachkana 
narsalar koʻproq muxlislarni jalb qilmoqda. 
Ijodkorlar esa isteʼmolchi istagan narsani hech 
oʻylanmasdan tortiq etyapti. Shu bois, bu yerda 
bir tomonni toʻliq aybdor qilib boʻlmaydi. Qars 
ikki qoʻldan chiqar ekan, faqat ijodkorlarni 
ayblash, ularni tartibga chaqirish bilan masala 
yechilmaydi. 

Prezidentimiz mazkur masalaga yechimni 
aytgan. Bu borada allaqachon ishlar 
boshlangan. Yaʼni oʻrta maktablarda musiqa 
fani chuqurlashtirib oʻtilishi yuqori didli 
muxlislarni tarbiyalashga qaratilgan. Musiqiy 
bilim oʻquvchida hech boʻlmasa asarlarni 
saralay olish borasida boshlangʻich koʻnikmani 
shakllantiradi. Oʻgʻil-qizlarimizga milliy 
sozlarga koʻnikma hosil qilish talabi qoʻ
yilmoqda. Maktab oʻquvchisi yettita sozdan 
birini chala olishi kerak. Bu vaqt oʻtishi bilan 
ijobiy natija koʻrsatadi. 

Shu oʻrinda bolaligim bilan bogʻliq holatni 
eslab oʻtmoqchiman. Oʻshanda mahallalarda 
uchta uydan birida dutor, rubob yoki doira 
boʻlardi. Demak, soz chalish koʻnikmasi ham 
ancha-muncha odamlarda shakllangan edi. 
Sinfdoshlarim misolida oladigan boʻlsam, ular 
ham, albatta, biror toʻgarakka qatnashardi. 
Shu bois, ilgari muxlislar saviyasi ham, talabi 
ham yuqori edi. Masalan, oilamizdagi turli 
marosimlarda rubob va doirani hamma chalardi. 
Davradagilar navbati bilan qandaydir qoʻshiq 
kuylar yoki soz chalib berardi. Ular bir-birining 
ijrosini muhokama ham qilardi. Vaholanki, 
ular oddiy kasb egalari, haydovchi, kosib yoki 
dehqon edi. Ha, musiqa savodi jamiyatda 
ozmi-koʻpmi shakllangandi. Oʻsha jamiyat oʻz 
davrining dargʻalarini taqdim eta oldi. 

Yana bir misol, hazrat Alisher Navoiy 
davrida bozordagi xaridor savdogarga bayt 
aytib murojaat qilsa, sotuvchi ham sheʼriy 
javob qilgan. Oʻsha joyning oʻzida ijodiy muhit 
shakllangan. Hamma sheʼr va gʻazallarni yod 
bilgan va bemalol javob bera olgan. Navoiy 
bugun yangi gʻazal yozsa, ertasiga butun 
el ogʻziga tushib yod boʻlgan. Sheʼriyatga, 
sanʼatga mukkasidan ketgan jamiyat boʻlgan 
va shuning uchun Navoiyday daho shakllangan. 
Jamiyatimizda ham musiqiy bilim shakllansa, 
ijodkor ham, muxlislar ham birdek yuksaladi. 
Bunday muhitda oʻzlik, milliy sanʼat oʻz-
oʻzidan saqlanadi, rivoj topadi. 

Prezidentimiz bugun sanʼat va madaniyatga 
alohida eʼtibor qaratmoqda. Hatto pandemiya 
chogʻida ham madaniyatga jiddiy eʼtibor 
berildi. Demak, mamlakatimizda madaniyat 
sohasi har qanday vaziyatda ham muhim 
deb qaraladi. Bu imkoniyat sohadagi koʻp 
muammolarni yechishda yordam beryapti. 
Masalan, maqom va baxshichilikka asoslangan 
oliy taʼlim muassasasi tashkil etildi. Joylarda 
maqom, baxshichilikka ixtisoslashgan maxsus 
maktablar ish boshladi. Har bir hududda maqom 
va baxshichilik markazlari, ansambllari tuzildi. 
Bular bizni haqli ravishda quvontiradi. Endi 
maktabda musiqa bilimini chuqur oʻrgangan 
avlod jamiyatga qoʻshilsa, yuqorida aytilgan 
masalalarning barchasi yechim topadi.

— Aksariyat muxlislarni qiziqtirgan 
yana bir masala, sanʼatkorlarga litsenziya 
berish tartibi haqida. Bilamizki, bu borada 
ham bahs va munozaralar bor. Qaysidir 
sanʼatkordan litsenziyasini olib qoʻyish yoki 
qaytarib berish tartibi, omillari qanday?

— Ilgari, taxminan 7-8 yil avval sanʼatkorlar 
yiliga 20-30 milliongacha boj toʻlardi. Bugun 
oʻsha birinchi kategoriyadagi sanʼatkorlar 
yiliga 6 million davlat boji toʻlaydi. Yaʼni 
sanʼatkorlardan soliq undirish uchun litsenziya 
joriy qilingan. Bu jihat ham doim bahslarga 
sabab boʻlib kelyapti.

Ijodkorlar daromadini nazorat qilish, ochiq, 
shaffof tarzda soliq toʻlash tizimi haqida ish olib 
boryapmiz. Soliq qoʻmitasi bilan hamkorlikda 
adolatli mexanizm ishlab chiqishni maqsad 
qilganmiz. Chunki Toshkent shahridagi butun 
yurtga, kerak boʻlsa, xorijdagi muxlislarga ega 
sanʼatkor bilan olis tumandagi ijodkor birdek 
soliq toʻlashi adolat mezoniga doim ham mos 
kelmaydi. Shu bois, ijodkorlar uchun soliq 
turini joriy etish masalasi eng ogʻriqli nutqa. 

Litsenziyalarni olish, bekor qilish masalasi, 
asosan, oʻsha davrda sanʼatkorlarning odob-
axloqiga bogʻliq holda koʻrib chiqilar edi. 
Ochigʻi, avval litsenziyani olish, berish 
ijodkorlarni boshqarishning oʻziga xos usuli 
boʻlgan. Hozir litsenziyani bekor qilishni sud 
qarori bilan amalga oshirish nazarda tutilmoqda. 
Buning uchun Adliya vazirligi muayyan talablarni 
ishlab chiqqan. Vazir sifatida ijodkorlarni mutlaq 
erkin qoʻyish tarafdori emasman. Chunki har bir 
ijodkor maʼnaviy qurol. U kimningdir maqsadi 
yoʻlida xizmat qilmasligi kerak. Ayni damda 
tartib va cheklovlar hech kimning huquqini 
poymol qilmasligi shart. Kelgusida buning ham 
aniq, sogʻlom mexanizmlarini ishlab chiqishimiz 
zarur. Ayrim hollarda axloqiy normalar buzilyapti 
deb chora koʻrsak, jamoatchilik uni senzura, 
tazyiq oʻtkazish deb qabul qilyapti. Shu bois, 
oltin oʻrtaliqni topib, yechim sifatida qaror qabul 
qilishimiz lozim. 

— Xalqaro tadbirlar Oʻzbekiston imiji 
uchun nima beradi? 

— Yangi Oʻzbekiston dunyoga ochil
moqda. Dunyo mamlakatlari bilan doʻstona 
munosabatlar shakllanyapti. Bunday 
aloqalar yanada mustahkam boʻlishi uchun 
Oʻzbekistonning imijini takomillashtirish, 
targʻib etishimiz kerak.

Ayrim davlatlar fuqarolari, ishbilarmonlari 
mamlakatimiz Afgʻoniston bilan qoʻshni 
boʻlgani uchun beqaror davlat deb oʻylaydi. 
Bunga oʻzim bir necha bor guvoh boʻlganman. 
Ular, avvalo, sizlarda tinchlikmi, deb soʻraydi. 
Xalqaro festivallarning Oʻzbekistonda 
oʻtkazilishi, xorijlik mashhur shaxslar, vazirlar, 
professor, olimlar tashrifi shu kabi savollar, 
shubhalarga barham beradi. Oʻtkazilgan 
festivallarga kelgan ayrim xorijliklar orasida 
xavotirim bor edi, adashgan ekanman, tinch va 
goʻzal davlat ekan, deganlari ham boʻldi. 

Xalqimizning munosabati, mehmon
doʻstligini koʻrib, ularning fikri mutlaq 
oʻzgaryapti. Buning barchasi mamlakatimiz 
imijiga ijobiy taʼsir qiladi. Ikkinchi tomondan, 
festivallar oʻtkaziladigan hududda infratuzilma, 
shaharsozlik yaxshilanadi. Xizmat koʻrsatish, 
savdo ishlariga ehtiyoj ortib, tadbirkorlar 
koʻproq daromad topadi. Chunki qariyb 2 ming 
odam tashrif buyuradi. Yangi ish oʻrinlari sabab 
aholi daromadi oshadi. Qolaversa, festivallar 
xalq, mamlakat manfaatini koʻzda tutadigan ezgu 
maqsad, gʻoyalar asosida oʻtkaziladi. Yuqorida 
ham bu borada fikr aytdik, takror boʻlsa ham 
yana qaytarmoqchiman. Globallashuv davrida 
oʻzga kuchlar har bir insonga individual mada
niyat taklif qilyapti. Bunday qarash nafaqat 
milliy, balki umuminsoniy qadriyatlarga ham 
tahdid solyapti. Befarq boʻlsak, bunday kuchlar 
insoniy madaniyatni tanazzulga olib kelishi 
mumkin. Biz oʻsha umuminsoniy fazilatlarni 
saqlab qolish uchun ham madaniyatlar 
uchrashuvi maydonini asrashimiz kerak. 
Festivallarda eng koʻp oʻrtaga tashlanayotgan, 
ilmiy konferensiyalarda muhokamalarga 
sabab boʻlayotgan mavzu aynan umuminsoniy 
madaniyatni asrab qolishga qaratilgan. 

Tahdidlarning oldini olish shartlaridan 
biri xalqlar bir maqsad atrofida birlashishidir. 
Yakka holda katta tahdidlarga turib berish 
oson kechmaydi. Buning uchun dunyo xalqlari 
sanʼati, urf-odatlari va qadriyatlarini qalbida 
saqlagan holda boshqalar bilan oʻrtoqlashib, 
kelgusi yoʻlni xalqaro tadbirlarda ilmiy bahslar 
orqali mustahkamlab olishi kerak.

Salim DONIYOROV 
suhbatlashdi.

Bir asr davomida oʻzligimizni unuttirishga jiddiy harakatlar boʻldi. Oʻsha hujayralarni 

uygʻotish davri keldi. Bugun yuritilayotgan siyosat ham aynan yoshlarimizni uygʻotishga 
qaratilgan. Agar mana shu marraga yetishda davlatimiz rahbari bilan yelkama-yelka 

tursak, har qanday gʻoyaviy tahdidlar bizni chetlab oʻtadi.



Toshoyna

Yaqinda ijtimoiy tarmoqlarda bir holatni 
koʻrib, yuqorida sanab oʻtgan tuygʻularning 
bolalikka umuman begona boʻlib qolishi, ular 
oʻrnini gʻazab, qoʻrquv, ruhiy ogʻriqlardan 
xoli joyni izlash kechinmasi egallaganini 
koʻrdim. Voqea bunday boʻldi. Maktabda 
dars jarayoni. Oʻqituvchi endigina birinchi 
sinfga qadam qoʻygan bolalarga bor 

mehri bilan dars bermoqda. Bir vaqt eshik 
taqilladi. Oʻqituvchi darsdan chalgʻimaslik 
uchun bolalarga dars berishni davom etdi. 
Soniyalar ichida sinfxonaga bir erkak, ikki 
ayol bostirib kirdi. Ular kirishi bilan ikkinchi 
partada oʻtirgan oʻgʻil bola baqirib, yonida 
oʻtirgan sinfdoshi tomonga tisarila boshladi. 
Goʻyoki unga tomon insonlar emas, yovuz 
bir maxluqlar kelayotgandek. Oʻqituvchi 
kutilmagan mehmonlarni toʻxtatishga harakat 
qilishga urinmasin, ular bolani olib chiqib 
ketdi.

Aniq boʻlishicha, er-xotin oʻrtasida nizo 
chiqqan. Ona esa maktabga kelib, dars vaqtida 
bolasini qopga solingan mushukday olib 
ketyapti. Shunda oʻz-oʻzidan savol tugʻiladi: 
bola oʻz onasidan shu qadar qoʻrqdimi? 

Oʻqituvchi qarshilik qilishiga qaramay, 
uni bir burchakka siqib qoʻyish darajasigacha 
borayotgan insonlarning maʼnaviyatiga qaysi 
mezon bilan baho berish mumkin?

Afsuski, bolalar bilan bogʻliq bunday 
ogʻriqli holatlar bitta yo ikkita emas. Bolajon 
xalqning “orzu oʻgʻrilari” paydo boʻldi, 

chamamda. Ota bolani urgan, ona otasining 
aybi tufayli boladan oʻch olgan holatlarni 
koʻrib hayron qolasan kishi. Nahotki, urush 
davrida millionlab qochqin bolalarni oʻz 

bagʻriga olgan millat onalarining avlodlari 
oʻz bolalariga mehr berolmasa?

Bu oiladagi ijtimoiy muhit, qudalarning 
qancha sarpo-suruq qilishi, ularning tafakkur 

olamidan koʻra moddiy ahvolini hisobga 
olish evaziga qurilgan oila, farzandlarini 
oʻqitish oʻrniga yosh holida katta hayotga 
uloqtirish kabilarning inʼikosi emasmikan 
deya oʻylaysan kishi.

Ikkinchi jahon urushidan soʻng 
Amerika Yaponiyani bombardimon qilish 
jarayonida maktabda boʻlayotgan suhbat. 
Oʻquvchi: 

— Ustoz, tashqarida millatning taqdiri hal 
boʻlyapti. Biz siz bilan bu yerda nima uchun 
kitob varaqlab oʻtiribmiz? Undan koʻra 
qoʻlga qurol olib, jang qilsak boʻlmaydimi?

Ustoz:
— Sen millatning taqdiri tashqarida 

hal boʻlyapti deb oʻylaysanmi? Yoʻq. 
Millatning taqdiri mana shu toʻrt devor 
orasida, sen bilan mening oʻrtamda hal 
boʻlyapti. Agar yaxshi oʻqisang, kelajakda 
katta muhandis boʻlasan. Yaponiya 
sanoat va harbiy jihatdan yanada qudratli 
boʻlishiga hissa qoʻshasan. Hozirgi 
taqdir 20-30 yil oldin hal qilib boʻlingan. 
Lekin hozir yaxshi oʻqisak, 20-30 yildan  

keyingi taqdir bizning qoʻlimizda boʻladi. 
Shuning uchun oʻqi, bolam.

Bugun Yaponiya taraqqiyot asrini 
boshdan kechirmoqda. Bu oʻz vaqtida yurt 
farzandlariga berilgan tarbiya natijasi. 

Yangi Oʻzbekistondagi islohotlar ham 
aynan shunga qaratilgan. Shu bois, taʼlim-
tarbiya borasidagi ezgu tashabbuslar ilgari 
surilmoqda. Katta minbarlarda muammolar 
yechimi, savollarimiz javobi faqat va faqat 
taʼlimda ekani taʼkidlanmoqda. Ha, barcha 
masalalar yechimi taʼlim va tarbiyadir. 
Uning kutilganiday samara berishi esa 
sizu bizga bogʻliq. Ezgu tashabbuslarga 
hamohang ravishda ish tutib, yaponiyalik 
oʻqituvchiday taʼlim-tarbiya millat kelajagi 
ekanini yoshlarga uqtira olishimiz kerak. 
Zero, kelajak bunyodkorlari millat taqdiri 
oʻz qoʻlida ekanini yurak-yuragidan his 
etsin. 

Sardor TOLLIBOYEV,
“Yangi Oʻzbekiston” muxbiri

“MILLAT TAQDIRI SENING QO‘LINGDA!”
Bolalik kengliklarga 
esh boʻlgan, sof 
insoniy tuygʻular 
bilan yashaydigan gul 
davr. U bejiz umrning 
bahori deyilmaydi. Bu 
davrda nozik tuygʻular 
tarbiyalanadi: vatanga 
muhabbat, oilaga sadoqat, 
erkin fikrga ega boʻlish 
kabi.

Bu dostonchilik maktabi Surxondaryo, 
Qashqadaryo viloyatlarining bir necha tumani, 
Tojikiston va Turkmanistonning janubi, qisman 
Shimoliy Afgʻoniston sarhadlaridan yetishib 
chiqqan yuzlab baxshilarni birlashtirgan. 
Sherobod dostonchilik maktabi tufayli 
Surxondaryo va Qashqadaryoda dostonchilik 
anʼanalari bugun ham rivoj topmoqda. 

Surxondaryo viloyati baxshilari repertuarida 
mamlakatimizning boshqa dostonchilik 
maktablarida uchramaydigan, umumoʻzbek va 
umumturkiy eposni boyituvchi qator dostonlar 
va alohida turkumlar bor. Jumladan, “Alpomish” 
turkumini toʻldiruvchi “Beva Barchin”, 
baxshi eʼtiqodini aks ettiradigan “Ollanazar 
Olchinbek”, “Goʻroʻgʻli” turkumini yanada 
mukammallashtiradigan “Gʻar ibnoma”, 
“Shahidnoma”, “Qasamyod”, “Amirqul”, 
“Nurali va Semurgʻ”, “Sheralining bandi 
boʻlishi”, “Soqibulbul”, “Suluvxon”, “Suv 
parisi” dostonlari voha baxshilarigagina xos.

Xoʻsh, Surxondaryo dostonchiligi bugun 
ham davom etib, ushbu maktabda rivoj 
topayotganining sababi nimada? Qaysi sohada 
ustoz-shogirdlik anʼanasi izchil davom etsa, 
oʻsha yoʻnalishdagi shonli tarix yorugʻ 
kelajakka bogʻlanadi. Xususan, baxshichilik 
maktabida ham. 

Ustoz baxshi dastlab shogirdning 
qobiliyatiga, xotirasiga, eshitgan kuy va 
matnlarni qanchalik yodda saqlashiga diqqat 
qiladi. Shogird esa baxshining el orasidagi 
nufuzi, bilimdonligi, sozandaligi, soʻzga 
chechanligi, matnlarni qiziqarli ijro eta 
olishiga koʻra ustoz axtaradi. Bu anʼana 
bugungi kunda ham davom etib kelmoqda. 
Shu bois, Surxon vohasi dostonchiligi 
barhayot. Unda Oʻzbekiston xalq baxshisi 
Abdunazar Poyonovning munosib hissasi bor. 

Sherobod dostonchilik maktabiga mansub 
Abdunazar Poyonov oʻlmas sanʼatni badihagoʻy, 
kuychi-shoir sifatida maromida davom ettirdi. 
U 1954-yil 20-may kuni Surxondaryo viloyati 
Boysun tumani Xomkon qishlogʻida tugʻilgan. 
Baxshi faoliyati 1984-yillardan boshlagan. 
U dastlab Xoʻshboq baxshi Mardonaqulov, 
soʻng Chorshanbi baxshi Rahmatullayevdan 
baxshichilik sirlarini oʻrgangan. 1985-yilda 
birinchi marta Xorazm viloyati Shovot tumanida 
boʻlib oʻtgan baxshi-shoirlar respublika koʻrik-
tanlovida ishtirok etgan. Oʻshandan boshlab to 
umrining soʻngi — 2022-yilning bahorigacha 
respublika va xalqaro koʻrik-tanlovlar va 

festivallarda doimiy qatnashib, katta yutuqlarga 
erishdi. 

Jumladan, 1987-yilda Toshkent shahrida 
respublika baxshi-shoirlari koʻrik-tanlovida 
Oʻzbekiston FA Adabiyot instituti sovrinini 
qoʻlga kiritgan. 1999-, 2001- va 2003-yillarda 
Surxondaryo viloyati baxshi-shoirlar koʻrik-
tanlovlarida faxrli oʻrinlarni egallagan. 
2001-yilda Markaziy Osiyo davlatlari baxshi-
shoirlari va oqinlari koʻrik-tanlovida faxrli 
birinchi oʻrinni olgan. 2000-yil iyun oyida 
Turkiyaning Anqara shahrida “Turk dunyosi 
oqinlari”  xalqaro anjumanida ishtirok etib, 
gʻoliblik diplomi va medalini qoʻlga kiritgan. 

Baxshi nafaqat turkiy xalqlar, balki butun 
dunyoda milliy sanʼatimizni keng targʻib etishga 
munosib hissa qoʻshgan. Masalan, u Fransiya, 
Shveysariya va Belgiya kabi mamlakatlarda 
konsertlarda ishtirok etib, olqishlarga sazovor 
boʻlgan. 

Abdunazar baxshi ijodi xorijlik 
mutaxassislarda katta qiziqish uygʻotgan. 
Xususan, Janubiy Koreya televideniyesi 
Abdunazar baxshining faoliyati va ijodi haqida 
koʻrsatuvlar tayyorlagan. 

Abdunazar baxshi Poyonovning 
dostonchilikdagi oʻrni qanchalik ahamiyatli 

ekanini “Alpomish” dostonining Surxondaryo 
varianti uning ijrosida yozib olinganida ham 
koʻrinadi. Professor, filologiya fanlari doktori 

Malik Murodov va filologiya fanlari nomzodi 
Abduolim Ergashev 1998-yilda baxshidan 
“Alpomish”ni yozib olib, nashrga tayyorlagan. 

Taniqli jurnalist Normurod Norqobilov 
“Joʻshqin daryo” badiasida Abdunazar baxshi 
Poyonov hayoti va ijodi haqida yozgan. Jurnalist 
Abdunazar baxshi yigirma yetti yoshigacha 
qoʻliga doʻmbira tutmagan, terma yoki doston 
kuylamaganini aytadi. Odatda katta isteʼdodlar 
bolaligidan oʻzini koʻrsata boshlagani haqidagi 
maʼlumotlarga koʻnikib qolganmiz. Ammo 
Abdunazar baxshida bu butunlay boshqacha 
kechgan. U sal demasa 30 yoshga yetganida 
baxshichilik qila boshlagan. Ammo Abdunazar 

Poyonov bolaligidan baxshilarni tinglab 
ulgʻaygan. Kuchli zehni bilan baxshilarning 
sozi va ovozini yaxshigina baholay olardi. 

Gohida maslahatlarini ham ayamasdi. Ammo 
baxshi boʻlishni xayoliga ham keltirmasdi. Bu 
holatni buloqning koʻz ochishiga oʻxshatish 
mumkin. Abdunazar baxshi choʻqqisi qordan 
oqarib turadigan azim va vazmin togʻlar singari 
baxshilarni tinglab, dostonlar zamiridagi katta 
falsafani hazm qildi. Togʻ boshida erigan qorlar 
tosh-tuproqlar oralab yerga singadi va bir 
joydan buloq boʻlib chiqadi. Abdunazar baxshi 
oʻsha buloq kabi koʻz ochdi. Uni dastlab ilk 
ustozi Xoʻshboq baxshi kashf etdi. 

Vaqt oʻtishi bilan oʻz sozi va soʻziga ega 
boʻldi. Sherobod baxshichilik maktabi ustoz
laridan biriga aylandi. Abdunazar baxshi oʻzi 
ustoz boʻlishiga qaramay, Chorshanbi baxshi 
Rahmatullayevning ham shogirdi hisoblanadi. 
Chunki Chorshanbi baxshi ham dostonlarning 
konidir. Surxonda unga teng keladigan baxshi 
topilmasdi. Biladigan dostonlari yetmishdan 
oshgan, termalari esa juda maʼnoli boʻlgan. 
Doʻmbirani ham juda chiroyli chertgan. 
Abdunazar baxshi bu ikki ustozidan baxshilik 
sirlarini oʻrgangach, qashqadaryolik Qodir 
baxshi Rahimovning oldiga boradi. Undan 
maslahatlar olib qaytadi. Baxshi faqat 
dostonlarning oʻziga xos talqinlarini oʻrganib, 
ijro qilish yetarli emasligini his etadi. Ayni 
dam quvvayi hofizasidagi dostonlar unga oʻz 
soʻzi, dostonini yaratish ehtiyojini tugʻdiradi. 
Shu tariqa Abdunazar baxshi oʻzi ham 
dostonlar yozishga kirishadi. U el oralab doston 
kuylab yurarkan, qatagʻon zamonida Boysun 
tomonda Tursun mergan degan bir zoʻr polvon 
yashab oʻtganini eshitadi. Uning ishlaridan 
hayratlanadi, shu odamni doston qilishga bel 
bogʻlaydi va dostonni tezda yozib, uni “Tursun 
mergan va Ramazon chobagʻon” deb nomlaydi. 
Bu doston kitob holida chop ham etiladi. Bu 
baxshining oʻzi yaratgan birinchi dostoni edi. 
Baxshi bu dostonida Tursun merganni taʼrif 

etib, kishilarni mardlik va halollikka undaydi. 
Abdunazar baxshi Poyonov repertuari oʻziga 
xos, takrorlanmas tarzda boy va rang-barangdir.

Bir tomondan, qadim-qadimdan ajdodlarimiz 
yaratib, avloddan avlodga, tildan tilga oʻtib 
kelgan anʼanaviy xalq dostonlarini ustoz 
baxshilardan oʻrganib, ularni zoʻr mahorat, 
yuksak iqtidor bilan kuyladi. Ikkinchidan, 
kuchli badihagoʻylik bilan yangidan yangi 
termalar, zamonaviy dostonlar yaratib, ularga 
kuylar bastaladi. Ularni zoʻr mahorat bilan, 
davradagi tinglovchilarni selday oqizib kuyladi. 

Surxondaryo baxshilari repertuaridan 
“Alpomish” dostoni mustahkam oʻrin olgan. 
Baxshilar bu dostonni alohida zavq-shavq, 
mehr-muhabbat va maroq bilan, ayni vaqtda 
oʻta masʼuliyat ila kuylaydi. Chunki bu hududda 
baxshilar ham, yerli aholi ham Alpomishni ayni 
shu hududda yashagan tarixiy shaxs, oʻz ajdodi 
deb biladi. Uni nihoyatda samimiyat bilan tilga 
oladi. 

“Alpomish” dostoni jismoniy jihatdan 
baquvvat, maʼnaviy, axloqiy va ruhiy jihatdan 
esa yetuk, mukammal ideal qahramonlarni 
tarannum etadi. Ushbu dostonda vatan va 
vatanparvarlik, mardlik, botirlik, muhabbat 
va sadoqat, oila va farzand, qarindosh-urugʻ 
va mehr-oqibat, or-nomus, milliy vijdon, 
barcha xalqlar uchun mushtarak boʻlgan goʻzal 
umumbashariy fazilatlar, qadriyatlar ifoda 
etiladi. Hamma vaqt, hamma zamon uchun 
ham insoniy ideallar ulugʻlanadi. Abdunazar 
baxshi ijro mahoratini aynan “Alpomish” 
dostonini kuylash jarayonida egallagan, desak 
xato boʻlmaydi. Zero, baxshi repertuaridan 
mustahkam oʻrin olgan “Alpomish” dostonida 
Sherobod dostonchilik maktabiga xos 
xususiyatlar yaqqol koʻzga tashlanadi. 

Abdunazar baxshi “Alpomish” dostonining 
yana bir yangi variantini yaratgan. U 

kuylagan “Alpomish” dostoni Fozil shoir 
Yoʻldosh oʻgʻli ijrosidagi dostondan baʼzi 
oʻrinlari bilan farqlanadi. Bundan tashqari, 
Abdunazar baxshining 200 ga yaqin termasi 
bor. Bu termalar insonni komillikka chorlovchi 
gʻoyalar bilan yoʻgʻrilgan. Yana mavzu jihatdan 
xilma-xilligi bilan tinglovchilarni oʻziga jalb 
qiladi. Ularning ichida pand-nasihat ruhida 
yozilganlari ham mavjud. Baxshi termalarining 
aksarini Oʻzbekiston va baxshi tugʻilib 
oʻsgan Surxondaryoga bagʻishlab yozilgan 
termalar tashkil qiladi. Bu esa Abdunazar 
baxshi Poyonovning vataniga cheksiz 
mehru muhabbatini koʻrsatadi. Baxshining 
“Oʻzbegim”, “Vatanim”, “Turonim”, “Yurtim”, 
“Yurtga tilak”, “Boʻstonim”, mustaqilligimizga 
bagʻishlab yozilgan “Oʻzbekistonim”, 
“Xomkon” kabi termalari vatanparvarlik ruhi 
bilan sugʻorilgan.

Abdunazar baxshi Poyonov ustoz-
shogirdchilik anʼanasini davom ettirib, oʻnga 
yaqin shogird yetishtirdi. Shogirdlari ham 
ustozidek elga maʼlum va mashhur baxshilar 
boʻldi. U baxshichilik sanʼatida “Alpomish 
avlodlari” turkumiga kiruvchi “Davrqul polvon”, 
“Alpomish” va “Goʻroʻgʻli” turkumiga kiruvchi 
“Malla savdogar”, “Goʻroʻgʻlining tugʻilishi” 
kabi dostonlar ijrosi bilan madaniy tariximiz 
taraqqiyotiga munosib hissasini qoʻshdi. Shu 
bilan birga, doʻmbira kuyi, musiqaning koʻplab 
namunalarini bizgacha asrab-avaylab yetkazib 
kelayotgan ustoz baxshilarning safini toʻldirdi. 

Abdunazar Poyonov shunchaki baxshi-
shoir emasdi. U shaxs sifatida ham juda ajoyib 
inson edi. Undagi xokisorlik, kamtarlik ortida 
qadim ajdodlardan meros donishmandlik bor 
edi. Bunday fazilat odamda oʻz-oʻzidan paydo 
boʻlib qolmaydi. Uning oʻy-fikri qanday 
boʻlsa, nimalar haqida xayol sursa, inson oʻsha 
tomonga qarab oʻzgarib boraveradi. Abdunazar 
baxshi umri davomida xalqimiz donishmandligi 
namunasi boʻlgan dostonlarni kuyladi. Uni 
yuragidan oʻtkazib, elga yetkazib berdi. Ana shu 
jarayon uning tafakkur olamida biz yuqorida 
aytganimiz donishmandlikni shakllantirdi. 
Global dunyoning yaxshi jihatlaridan biri 
shundaki, istagan odam xohlagan paytda 
dunyoning qay bir burchagida boʻlishiga 
qaramay, ushbu dostonlarni tinglash imkoniga 
ega. Abdunazar Poyonov ijrosidagi dostonlar, 
uning hayot yoʻli haqidagi koʻrsatuvlar ijtimoiy 
tarmoqlarda istagancha topiladi. Shunday ekan, 
Oʻzbekiston xalq baxshisi Abdunazar Poyonov 
oʻzi ijro etgan dostonlari bilan bizning doimiy 
hamrohimizdir.

Ibratli umr saboqlari
Oʻzbek xalq ogʻzaki ijodining katta qismini dostonlar tashkil etadi. Dostonchilik millatning tafakkur 

olamini ochib beradi. Ayni paytda yaratuvchi va bunyodkor xalqimizning ideal orzu-umidlari, kurash 
va intilishlari, urf-odatlari, rasm-rusumlari, axloqiy-ruhiy va milliy qadriyatlarimiz ifodasidir. Shu 

bois, yuzlab dostonlarni xotirasida saqlab, uni kuylaganida xalqni oʻziga qarata olgan baxshilarni 
yuzboshi deb ham atashgan. Xalqimizning maʼnaviy olami shunchalik boyki, bu uning dostonchilik, 

baxshichilik maktabi misolida ham koʻrinadi. Masalan, Xorazm baxshichilik maktabi bilan samarqandlik 
baxshilarning doston aytishi tubdan farq qiladi. Ana shunday katta 

ijodiy muhitlardan biri Surxon vohasidagi 
Sherobod dostonchilik maktabidir. 

Abdunazar Poyonov ijodiga 
chizgilar

Zafar TEMIROV,
Respublika baxshichilik sanʼati 

markazi direktorining ijodiy 
masalalar boʻyicha oʻrinbosari

Abdunazar baxshi “Alpomish” dostonining 
yana bir yangi variantini yaratgan. U kuylagan 
“Alpomish” dostoni Fozil shoir Yoʻldosh oʻgʻli 
ijrosidagi dostondan baʼzi oʻrinlari bilan farqlanadi. 
Bundan tashqari, Abdunazar baxshining 200 ga 
yaqin termasi bor. Bu termalar insonni komillikka 
chorlovchi gʻoyalar bilan yoʻgʻrilgan. Yana mavzu 
jihatdan xilma-xilligi bilan tinglovchilarni oʻziga 
jalb qiladi. Ularning ichida pand-nasihat ruhida 
        yozilganlari ham mavjud.

mezon YANGI O‘ZBEKISTON
Baxshi nafaqat turkiy xalqlar, balki butun dunyoda milliy sanʼatimizni keng 

targʻib etishga munosib hissa qoʻshgan. Masalan, u Fransiya, Shveytsariya va 
Belgiya kabi mamlakatlarda konsertlarda ishtirok etib, olqishlarga 

sazovor boʻlgan.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3516. 

41218 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Lutfulla Suvonov 
Musahhih: Asliddin Abdurazaqov
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 00:45  Topshirildi — 00:55

yuz_officialwww.yuz.uz yuz.uznews yuz.uz_news yuz

ko‘ngilga 
quyilgan

ilohiy so‘z


